
İdarəçilik təcrübəsi olmayan 
adam dövlətə rəhbərlik edə bilməz. 

… Dövlət idarəçiliyində 
beynəlxalq təcrübə ilə yanaşı, yerli 
xüsusiyyətlər də nəzərə alınmaldır. 

 
 H e y d ə r   Ə l i y e  v 
   Azərbaycan xalqının 

ümummilli lideri 
 
 
 

Azərbaycan tam şəkildə 
müstəqil ölkədir, müstəqil siyasət 
aparır. Bu siyasət xalqa 
mənsubdur, bu siyasət də xalq üçün 
aparılır. 

DÖVLƏTÇİLİK TƏFƏKKÜRÜ: 
ELMİ-NƏZƏRİ VƏ POLİTOLOJİ TƏHLİL SÜZGƏCİNDƏN KEÇİRƏRKƏN 

 

Azərbaycan millətinin və Azərbaycan dövlətçiliyinin 
inkişafı naminə görülən işlərin təzahür forması olan Heydər 
Əliyev dövlət idarəçiliyi təcrübəsinin mahiyyətini dərindən 
dərk etməli, elmi-nəzəri təhlil süzgəcindən keçirib xalqa, 
Azərbaycanın ictimai fikrinə, xüsusilə gənclərə 
çatdırmalıyıq. Çünki, Azərbaycanı gələcəkdə bugünkü 
gənclər idarə edəcəklər. Ancaq belə olduqda biz Heydər 
Əliyev dühasının xalqımıza göstərdiyi  misilsiz xidmətləri 
düzgün qiymətləndirə bilərik. 

Prof. SEYFƏDDİN QƏNDİLOV 
Azərbaycan Respublikasının Prezidenti yanında 

Dövlət İdarəçilik Akademiyasının rektoru 
 

RƏHBƏR-İDARƏÇİ, İDARƏETMƏ-DÖVLƏTİN 
VƏZİYYƏTİ DEMƏKDİR 

övlət cəmiyyətin təşkili formasıdır. O, 
insanların ictimai əlaqələrini 
müəyyənləşdirir və onların fəaliyyətini 

tənzimləməklə yanaşı, müəyyən ərazidə həyatın 
təşkilini təmin edir. Dövlət həm də xüsusi-hüquqi yolla 
insanları birləşdirir və vətəndaşlıq institutları 
formasında təzahür edir.  

Dövlətin vəziyyəti onun cəmiyyətlə bağlılığı, 
iyerarxik quruluşu və heyətin keyfiyyəti, idarəetmə 
üçün mühüm əhəmiyyətə malikdir. Dövlətin vəziyyəti 
cəmiyyətin inkişafına əhəmiyyətli dərəcədə təsir 
göstərir. Bu mənada, dövlətin başlıca məqsədi 
insanların fəaliyyət və davranışına siyasi iradə, 
hakimiyyət nüfuzu, məcburetmə və digər metodlar 
vasitəsilə təsir etmək, mövcud quruluşu qurmaq və 
qorumaqdan ibarətdir. 

Hər bir cəmiyyətdə ictimai proseslər kortəbii 
deyil, şüurlu şəkildə tənzimlənir və idarə olunur. 
İdarəetmə sisteminin mahiyyəti və xarakteri də xeyli 
dərəcədə bu proseslərdə dövlətin nə dərəcədə və hansı 
formada iştirak etməsi ilə müəyyənləşir.    

Dövlət idarəetməsi subyektiv xarakter 
daşıdığından onun formalaşması və inkişafı üçün  
insan təfəkkürünün məhsulu olan informasiya, bilik, 
təşkilati və normativ resurslar, ideyalar, ekspert 
qiymətləndirmələri, dövlət qulluqçularının və dövlət 
idarəetməsində iştirak edənlərin fəaliyyəti kimi 
elementar zərurət təşkil edir. Bütün bu subyektiv 
elementlər idarəetmədə xaotik, özbaşına deyil, 
müəyyən qanunauyğun şəkildə istifadə olunmalıdır.  

Bunlarla yanaşı nəzərə alınmalıdır ki, dövlət 
idarəçiliyi sistemində idarəetmə fəaliyyətinin zəruri 
olan daxili qanunauyğunluqları cəmləşir. Bu 
qanunauyğunluqlar idarəetmə məsələlərində və qərar 
qəbulunda çox mühüm əhəmiyyət kəsb edir. 

DÖVLƏT, DÖVLƏT İDARƏÇİLİYİ: 
ÖZÜNÜİDARƏETMƏNİN STRUKTUR VƏ 

MEXANİZMİ KİMİ 
əmiyyət formasında dövlət eyni 
zamanda özünüidarəetmənin struktur və 
mexanizmi kimi də çıxış edir. Cəmiyyət 

üçün açıq olması və vətəndaşların dövlətin fəaliyyət 
prosesinə cəlb olunma dərəcəsi, bu dövlətin 
demokratik və hüquqi institut kimi inkişaf səviyyəsini 
özündə əks etdirir. Ümumilikdə, dövlət ictimai 
müqavilələr əsasında  fəaliyyət göstərərək  qanunlara 
və qaydalara cəmiyyət tərəfindən əməl olunmasına 
nəzarət etməyə imkan verməklə yanaşı, ümumi 
dəyərlər və maraqları təmin etmək baxımından hüquq 
və vəzifələrin optimal əlaqələrini müəyyən edir. Öz 
növbəsində vətəndaşlar da öz qəbul olunmuş 
öhdəliklərini yerinə yetirirlər. Onlar müxtəlif 
vasitələrdən   –   hakimiyyət   orqanlarının   və  vəzifəli 
şəxslərin seçilməsi, qanunvericilikdə dəyişiklik etmək, 
vətəndaş itaətsizliyi və s. istifadə etməklə dövlətin 
fəaliyyətinə müəyyən düzəlişlərin edilməsi hüququna 
malikdirlər. Ümumiyyətlə, dövlətin bir istiqaməti 
qanunvericiliyə, qanunların icra olunmasına və 
vətəndaşların müdafiə olunmasına xidmət edirsə, digər 
hissəsi isə daxilə və beynəlxalq dayanıqlı dövlət 
təhlükəsizliyinin  və onun dünya birliyi ilə qarşılıqlı 
münasibətinin təmin olunmasına yönəldilmişdir. 

HEYDƏR ƏLİYEV DÖVLƏT 
İDARƏÇİLİYİ ELMİNİN SİYASİ VƏ 

DƏYƏR PARADİQMLƏRİ 
əşəriyyət bu gün öz inkişafının elə 
dövrünə qədəm qoymuşdur ki, obyektiv 
şərait artıq dövlətin, cəmiyyətin idarə 

olunmasında yeni düşüncə tərzinin, insanların 
davranışının və əməkdaşlığın yeni formalarının tətbiq 
olunmasını tələb edir. Buna uyğun olaraq dövlət 
idarəçiliyinin subyektiv amili də yeni qaydada inkişaf 
etməli və təşkil olunmalıdır. Bu isə məntiqi olaraq 
dövlət idarəçiliyinin müasir mahiyyətini 
müəyyənləşdirən ictimai mənbə və amillərin əsaslı 
tədqiqini və praktik mənimsənilməsini tələb edir.  

Ümumiyyətlə, dövlətin siması bütün xalqlar və 
ölkələr üçün vahid, universal bir sxemdə ola bilməz. 
Hər bir ayrıca ölkənin unikal inkişafı ilə cücərən, 
xalqın milli dünyagörüşünün xüsusiyyətlərinin təsirinə 
məruz qalan dövlət idarəçiliyi sistemi müəyyən bir 
ümummilli model kimi formalaşır ki, bunun da 
bələdçisi kimi dövlətin özü 
çıxış edir. Odur ki, bu gün 
dünyada çoxlu dövlət 
idarəetmə modelləri 
mövcuddur. Hətta, siyasət 
özü də reallıq kimi dövlət 
idarəçiliyinin “ideal 
modellər”i ilə şərh oluna 
bilər. Dövlət idarəçiliyinin 
milli modelində üstünlük 
təşkil edən dəyərlər isə ölkənin inkişafını işə salma 
mexanizmi rolunu oynayır. Bu mənada, bizim milli 
dövlətçilik tariximiz, dövlətçilik ənənələrimiz, 
idarəetmə mədəniyyətimiz çox qədim və həm də 
zəngindir.  Ona görə də, dövlətçiliyimizin 
möhkəmkləndirilməsində bu ənənələr yaşadılmalı və 
daha da təkmilləşdirilməlidir. Məhz, Heydər Əliyev 
dövlət idarəçiliyi elmi də özündə dövlətçilik 
ənənələrimizin qorunulması və təkmilləşdirilməsini 
ehtiva etməklə yanaşı nail olduğumuz tərəqqinin 
perspektiv yönümünü də əks etdirir. Xüsusi qeyd 
olunmalıdır ki, Heydər Əliyev dövlət idarəçiliyi 
elmində azərbaycançılıq konsepsiyası başlıca yer tutur.  

Azərbaycançılıq konsepsiyası Azərbaycan 
insanının dövlətçilik düşüncəsinin əsasını təşkil edən 
milli dəyərlər sisteminin ümumiləşdirilmiş 
məcmusudur. Azərbaycançılıq konsepsiyası geniş 
profilli, dövlət quruculuğunun bütün sahələrini əhatə 
edən konsepsiyadır. Bu konsepsiya, həmçinin, milli 
intibahımızın ən dəqiq və doğru müəyyənləşdirilmiş 
konseptual istiqamətidir. Bir sözlə, azərbaycançılıq 
konsepsiyası artıq milli inkişafın praktik modeli kimi 

qəbul olunaraq dövlətçilik nəzəriyyəsinin təkmil 
konsepsiyasına çevrilmişdir. 

İdarəçi kadrlar: perspektivlərin 
konseptual şərhi 

darəçilik sahəsində çalışan hər bir 
mütəxəssis idarəçilik nəzəriyyəsi, təcrübəsi 
və sənətinə yiyələnməli, öz fəaliyyətinin 

məqsəd və vəzifələrini dəqiq müəyyən etməli, bu 
məqsədə nail olmağın strategiya və taktikasını 
müəyyənləşdirməli, idarəetmə qərarları qəbul etməyi 
və bütün bunlar üçün məsuliyyət daşımağı 
bacarmalıdır. O, eyni zamanda idarəetmənin forma və 
metodlarını dərindən öyrənməli və mənimsəməlidir. 

Bu gün idarəçilik işi xeyli çətinləşmişdir. Çünki 
idarəçi təkcə bu günün deyil, həm də daim perspektiv 
məsələlər, strateji məsələlər haqqında düşünməlidir. 
Həmçinin, idarəetmə sahəsində fəaliyyət göstərən 
rəhbər kadrların psixologiyası dəyişməli, yaxşı təhsil 
görmüş, düşüncəli, təşəbbüskar, düşünülmüş risklərə 
getməyə hazır olan yeni rəhbər kadrlar 

yetişdirilməlidir. Bu 
gün bütün idarəetmə 
səviyyələrində, o 
cümlədən dövlət 
idarəçiliyi sahəsində 
müasir idarəetmə 
təfəkkürünə və 
mədəniyyətinə malik 
yüksək ixtisaslı 

mütəxəssislərin 
yetişdirilməsi tələb olunur. Məhz, Dövlət İdarəçilik 
Akademiyası da yeni tərzdə düşünməyi bacaran, saf 
əxlaqa malik, milli dövlətçiliyimizə və milli-mənəvi 
dəyərlərimizə sədaqətlə xidmət edəcək kadrlar 
hazırlayır.  

Dövlət idarəçiliyi sferasındakı qəbul olunan 
idarəetmə qərarlarının səviyyəsi dövlət qulluqçularının 
peşəkar və mənəvi keyfiyyətlərindən çox asılıdır. 
Yüksək peşəkarlıq səviyyəsi ilə yanaşı intizamlılıq, 
məsuliyyətlilik, icraçılıq, məqsədyönlülük kimi bir sıra 
mənəvi-iradi keyfiyyətlər var ki, bunlarsız heç bir 
dövlət qulluqçusu keçinə bilməz. Akademiyada məhz 
bu keyfiyyətlərin aşılanmasına və inkişaf etdirilməsinə 
xüsusi     diqqət    yetirilir.  Tədris    prosesində   tələbə 
və müdavimlərin korrupsiya əleyhinə 
maarifləndirilməsinə, sağlam etik-dəyərlilik yönümlü 
kadr potensialının tərbiyəsi işinə xüsusi fikir verilir, 
yalnız peşəkar mütəxəssisləri yetişdirməyə deyil, həm 
də onlara peşəkar rəhbərlik mədəniyyətini aşılamaq, 
onlarda yüksək vətəndaşlıq mövqeyini 
formalaşdırmaq, qeyri-standart düşünmə və qərarlar 
qəbul etmə vərdişlərini inkişaf etdirməyə çalışırıq.   

İNZİBATİ İDARƏETMƏ FAKÜLTƏSİ ÜZRƏ 
QIŞ İMTAHAN SESSİYASININ YEKUNLARINA BARƏDƏ 

 

2009/2010-cu tədris ilinin qış imtahan 
sessiyasının keçirilməsi barədə Dövlət İdarəçilik 
Akademiyasının rektoru hörmətli Seyfəddin 
Qəndilovun 03 dekabr 2009-cu il tarixli 174 saylı 
əmrinə uyğun olaraq 28 yanvar 2010-cu ildə "İnzibati 
İdarəetmə" fakültəsinin Elmi  Şurasında 2010-cu ilin 
yanvar ayının 5-dən 25-dək keçirilmiş qış imtahan 
sessiyasının nəticələri müzakirə edilmişdir. 
"İnzibati İdarəetmə" fakültəsində 2009/2010-cu tədris 
ilində qış imtahan sessiyasında 22 qrup üzrə 278 nəfər 
tələbə 12 fənndən məqbul, 116 fənndən imtahan 
vermişlər. 

İmtahanların müvəffəqiyyətlə keçirilməsi üçün 
müvafiq ixtisas kafedraları tərəfindən məsləhət saatları 
keçirilmiş, imtahanlardan bir ay əvvəl hörmətli 
rektorun əmrinə əsasən imtahan sualları tələbələrə 
çatdırılmış, kafedralarda yeni imtahan biletləri tərtib 
edilmişdir. 

Fakültədə keçiriləcək imtahanların həyata 
keçirilməsi üçün dekanlıq tərəfindən bütün qrupların 
razılığı və seçimi əsasında imtahan fənnlərinin 
keçirilmə ardıcıllığı, vaxtı və s. nəzərə alınmaqla 
imtahan cədvəli hazırlanmış və Tədris-Metodiki Şöbə 
ilə razılaşdırılıb professor-müəllim heyətinin və 
tələbələrin nəzərinə çatdırılmışdır.  

2009-2010-cu tədris ilinin qış 
imtahan sessiyasında “İnzibati 
idarəetmə” fakültəsi üzrə imtahan 
buraxılan tələbələrin verdikləri 
imtahanların nəticələri belə 
olmuşdur: 

 Qış imtahan sessiyasını əla 
(A kateqoriyası) qiymətlərlə başa 
vuran tələbələrin sayı 96 nəfər 
(35%), imtahan sessiyasını əla, çox 

yaxşı, yaxşı (uyğun olaraq A, B, C kateqoriyası) 
qiymətlərlə bitirən tələbələrin sayı 119 nəfər (43%) və 
sessiyanı yaxşı, kafi, qənaətbəxş (uyğun olaraq C, D, E 
kateqoriyası) qiymətlərlə bitirən tələbələrin sayı isə 57 
nəfər (19%) olmuşdur. Fakültə üzrə müvəffəqiyyət faizi 
97% olmuşdur. 

İnzibati idarəetmə faküləsi üzrə qış imtahan 
sessiyasında 5 nəfər tələbənin qış imtahan sessiyasında 
1 fənndən, 3 nəfərin isə 2 fənndən akademik borcu 
qalmışdır. Bu tələbələrin 5 nəfəri kredit sistemi ilə 
təhsil alırlar. İmtahan sessiyası ərzində tələbələrdən 4 
nəfəri isə üzürlü səbəbdən imtahanlarda iştirak edə 
bilməyiblər. 

Fakültədə təhsil alan 47 nəfər prezident 
təqaüdçüsündən 3 nəfəri öz statuslarını saxlaya 
bilməmişlər.  

Kurslar və qruplar üzrə ən yüksək göstəriciyə III 
kurs 333-cü qrup, II kurs 337-ci qrup və IV kurs 359-cu 
qrup tələbələri nail olmuşlar. Bu qruplarda təhsil alan 
tələbələrin 75-80%-i imtahanlardan əla qiymətlər 
almışlar. 

Qeyd etməliyik ki, İnzibati idarəetmə fakültəsi 
üzrə qış sessiyası dövründə nizam-intizam qaydalarının 
yüksəldilməsinə xüsusi diqqət verilmişdir. Fakültədə 
təhsil alan 278 nəfər tələbələnin qış sessiyası 
müddətində dərsə davamiyyəti yüksək-97-98% 
olmuşdur. Sözsüz ki, bu da öz müsbət təsirini 
imtahanların nəticəsində göstəribdir. Bu 
müvəffəqiyyətlərin qazanılmasında Akademiya Təhsil-
İslahat Komissiyasının üzvlərinin əməyi böyük 
olmuşdur. 

İnzibati idarəetmə fakültəsində Boloniya prosesi 
və kredit sisteminə 3 ildir ki, keçilməsinə baxmayaraq 
biz bu yeni sistemi müvəffəqiyyətlə həyata keçiririk, 
yeni qaydaları diqqətlə öyrənir və tətbiq edirik. Bu yeni 
Kredit sisteminin fakültədə həyata keçirilməsində 

şəxsən cənab rektor prof. 
S.Qəndilovun gündəlik 
göstərişləri, tövsiyyələri 
və əməli köməkliyi 
olmuşdur. Odur ki, 
hörmətli rektora 
fakültəmiz adından dərin 
hörmət və ehtiramımızı 
bildiririk. 

 

İNZİBATİ İDARƏETMƏ FAKÜLTƏSİ 

SİYASİ İDARƏETMƏ FAKÜLTƏSİ ÜZRƏ 
QIŞ İMTAHAN SESSİYASININ YEKUNLARINA BARƏDƏ 

 
 
 

Qış imtahan sessiyası Dövlət İdarəçilik 
Akademiyasının rektoru hörmətli Seyfəddin 
Qəndilovun  3 dekabr 2009-cu il tarixli, 10/174 
nömrəli əmrinə əsasən 2010 - cu il yanvar ayının 5-
dən 25-dək keçirilmişdir. Qış imtahan sessiyasına 
“Politologiya”, “Beynəlxalq münasibətlər” və 
“Hüquqşünaslıq” ixtisasları üzrə 24 qrupda 497 
nəfər tələbə buraxılmışdır. İmtahan sessiyasına 
buraxılmayan tələbə yoxdur. Tələbələr 40 məqbul, 
92 imtahan vermişlər. 

 Qış imtahan sessiyasının nəticələrinə görə 
sessiyada iştirak edən 497 tələbədən 479 nəfəri 
(96,4%) müvəffəq qiymət almışlar. Keyfiyyət 
göstəricisi 81,2% təşkil edir. Sessiyanın nəticələri 
aşağıdakı kimi olmuşdur: 166 nəfər tələbə - əla 
(33.4%), 237 nəfər yaxşı və çox yaxşı (47,7%), 55 
nəfər kafi və qənaətbəxş (11,1%) qiymət almışdır. I 
kurs üzrə imtahanların hamısından 32 nəfər əla 
qiymət, II kurs üzrə 47 nəfər əla qiymət, III kurs 
üzrə 44 nəfər əla qiymət, IV kurs üzrə isə 43 nəfər 
əla qiymət alan olmuşdur. Ən çox əla qiymət alanlan 
II və III kurslar üzrə olmuşdur. 

Sessiyanın nəticələrinə görə  18 
nəfər (3,6%) tələbənin 22 fəndən 
akademik borcu qalmışdır. Bundan  
14 nəfərin (2,8%) 1 fəndən,    4    
nəfərin       ( 0,8 % )     2       fəndən 
akademik  borcu  qalmışdır. Ən çox 
akademik borcu olanlar III kurs üzrə 
olmuşdur (9 nəfər). 

Baloniya prosesi kredit sistemi ilə təhsil alan 
“Politologiya”, “Beynəlxalq münasibətlər” və 
“Hüquqşünaslıq” ixtisasları üzrə I və II kurs 
tələbələri (252 nəfər) qış imtahan sessiyasında 100 
ballıq qiymət sistemi ilə 60 imtahan vermişlər. 252 
nəfər tələbədən 245 (97,2%) nəfəri müvəffəq qiymət 
almışlar. Keyfiyyət göstəricisi 81%-dir. Bunlardan 
79 (31,3%) nəfəri əla, 43 (17,1%) nəfəri çox yaxşı, 
82 (32,5%) nəfəri yaxşı, 20 (7,9%) nəfəri kafi, 21 
(8,3%) nəfəri isə qənaətbəxş qiymət almışdır. 7 
(2,8%) nəfərin 9 fəndən akademik borcu qalmışdır. 
Bunlardan 5 (2%) nəfərin 1 fəndən, 2 (0,8%) nəfərin 
isə 2 fəndən borcu qalmışdır. 

5 ballı sistem ilə təhsil alan “Politologiya”, 
“Beynəlxalq münasibətlər” və “Hüquqşünaslıq” 
ixtisasları üzrə III və IV kurs tələbələri (245) qış 
imtahan sessiyasında 32 imtahan vermişlər. 245 
nəfər tələbədən 234 (95.5%) nəfəri müvəffəq qiymət 
alımşdır. Keyfiyyət göstəricisi 81,2%-dir. Bunlardan 
87 (35,5%) nəfəri əla, 112 (45,7%) nəfəri yaxşı, 35 
(14,3%) nəfəri kafi qiymət almışdır. 11 (4,5%) 
nəfərin 13 fəndən akademik borcu qalmışdır. 
Bunlardan 9 (3,7%) nəfərin 1 fəndən, 2 (0,8%) 
nəfərin isə 2 fəndən borcu qalmışdır. 

Fakültə üzrə 49 nəfər Prezident təqaüdçüsü 
təhsil alırdı. Onlardan 4 nəfəri prezident 
təqaüdündən düşmüşlər. Qalan 45 nəfər tələbə isə öz 
statuslarını qorumuşdur. 

Qış imtahan 
sessiyasının yekunları 
fakültə Elmi Şurasının 28 
yanvar 2010-cu il tarixli  
iclasında geniş müzakirə 
edilərək qənaətbəxş hesab 
edilmişdir. 

 
SİYASİ İDARƏETMƏ FAKÜLTƏSİ 

QISAMÜDDƏTLİ İXTİSASARTIRMA KURSUNUN NÖVBƏTİ BURAXILIŞI 
             Azərbaycan Respublikasının 
Prezidenti yanında Dövlət İdarəçilik 
Akademiyasında 11-16 yanvar 2010-
cu il tarixində keçirilən ixtisasartırma 
kursunun növbəti buraxılışı başa 
çatmışdır. 

“Azərbaycan Respublikasının 
xarici siyasəti” proqramı üzrə kursda 
icra hakimiyyəti orqanlarının, 
müvafiq nazirlik, komitə və idarələrin 
rəhbər işçiləri iştirak etmişdir. 

Bu sahədə tədrisin əsas 
məqsədi Azərbaycanın xarici siyasətinin vəzifələri, 
prinsipləri və əsas istiqamətləri ilə bağlı biliklərin 
sistemləşdirilməsi və dinləyicilərə yeni biliklərin 
verilməsidir. 

Təhsil müddəti ərzində kurslarda Azərbaycan 
Respublikası Prezidentinin Administrasiyasının İctimai-
siyasi məsələlər şöbəsinin müdiri Əli Həsənov, Diasporla 

İş üzrə Dövlət Komitəsinin şöbə 
müdiri Cavanşir Vəliyev, Xarici İşlər 
Nazirliyinin əməkdaşları: Qaley 
Allahverdiyev, Cavanşir Vəkilov, 
Məsim Hacıyev, Leyla Aslanlı, 
Hüseyn Hüseynov və tanınmış alim-
mütəxəssisləri dinləyicilər qarşısında 
xarici siyasətin müasir problemlərinə 
dair müxtəlif mövzularda 
mühazirələrlə çıxış etmişlər. 

Yanvar ayının 16-da 
 Azərbaycan Respublikasının 

Prezidenti yanında Dövlət İdarəçilik Akademiyasında 
həmin istiqamət üzrə dinləyicilərin buraxılış mərasimi 
keçirilmişdir. DİA-nın rektoru əməkdar elm xadimi, prof. 
S.T.Qəndilov kursun sonunda dinləyicilər qarşısında çıxış 
etmiş, onları kursu müvəffəqiyyətlə bitirdiklərinə görə 
təbrik etmiş və dinləyicilərə sertifikatlar təqdim edərək 
gələcək işlərində uğurlar arzu etmişdir. 

Ş Ə H İ D L Ə R İ N      A N I M     M Ə R A S İ M İ     K E Ç İ R İ L M İ Ş  D İ R 
Yanvarın 18-də Azərbaycan 

Respublikasının Prezidenti yanında 
Dövlət İdarəçilik Akademiyasında 
20 yanvar şəhidlərinin xatirəsinə 
həsr olunmuş anım mərasimi 
keçirilmişdir. 

Yığıncaq başlanmazdan 
əvvəl şəhidlərin əziz xatirəsi bir 
dəqiqəlik sükutla yad edilmişdir.  
Mərasimi Akademiyanın rektoru 
əməkdar elm xadimi, professor 
Seyfəddin Qəndilov açaraq 1990-cı 
ilin qanlı yanvar günlərini xatırlatmış, sovet 
imperiyasının törətdiyi bu qanlı cinayət aksiyasını 
xalqımızın milli azadlıq hərəkatını boğmağa, ərazi 
bütövlüyümüzün qorunması naminə haqq səsimizi 
susdurmağa çalışan siyasətin acı nəticəsi olduğunu qeyd 
etmişdir. Rektor Heydər Əliyevin ölkə rəhbərliyinə 
yenidən qayıdışından sonra haqq səsimizin dünya 

ictimaiyyətinə çatdırılması 
istiqamətində gördüyü işlərdən, onun 
təşəbbüsü ilə ilk dəfə bu hadisəyə 
hüquqi-siyasi qiymət verdiyindən 
danışmış, şəhidlərin xatirəsinin 
əbədiləşdirilməsi, onların ailə 
üzvlərinə kömək üçün Ulu Öndərin 
imzaladığı sənədlərin bu insanların 
xatirəsinə böyük ehtiram olduğunu 
bildirmişdir. 

Aspirantura və doktorantura 
şöbəsinin müdiri dosent Musa 

Quliyev, “Beynəlxalq münasibətlər və xarici siyasət” 
kafedrasının dosenti Elçin Əhmədov 1988-1990-cı illərdə 
baş vermiş hadisələr zəminində qanlı yanvar hadisələri ilə 
başa çatan bu faciə barədə fikirlərini bildirmiş, bir daha 
həmin hadisələri xatılamışdır.  

Sonra tələbələrin iştirakı ilə şəhidlərin xatirəsinə 
həsr olunmuş ədəbi-bədii kompozisiya göstərilmişdir. 

E L M İ     K O N F R A N S 
Yanvarın 27-də Azərbaycan 

Respublikasının Prezidenti yanında 
Dövlət Idarəçilik Akademiyasında 2009-
cu ildə yerinə yetirilmiş elmi-tədqiqat 
işlərinin yekunlarına həsr olunmuş 
“Azərbaycanda dövlət idarəçiliyinin 
təkmilləşdirilməsinin elmi əsasları: 
reallıqlar, problemlər, perspektivlər” 
mövzusunda elmi konfrans keçirilmişdir.  
Konfransı Akademiyanın rektoru, prof. 
Seyfəddin Qəndilov açaraq mövzu 
ətrafında geniş məlumat vermiş, Ümummilli Lider 
Heydər Əliyevin dövlət idarəçilik təcrübəsinin ölkəmizin 
idarəetmə sisteminin qurulması və inkişafında 
əhəmiyyətini, Heydər Əliyevin zəngin dövlətçilik 
təcrübəsinin öyrənilməsinin zəruriliyini qeyd etmişdir.  

Konfransda “Fəlsəfə və sosial 
psixologiya” kafedrasının müdiri 
prof. Tofiq Rəsulov, “Tarix” 
kafedrasının müəllimi prof. Sevda 
Süleymanova, “Dövlət idarəçiliyində 
informasiya texnologiyaları” 
kafedrasının dosenti Xatirə 
Hüseynova mövzular ətrarfında 
fikirlərini konfrans iştirakçıları ilə 
bölüşmüşlər.  
Konfrans işini üç bölmədə davam 

etdirmişdir. Bölmə iclaslarında 60-dan artıq məruzə və 
çıxışlar dinlənilmişdir. Yekun iclasında bölmə 
rəhbərlərinin məlumatları dinlənilmiş, gələcəkdə 
Akademiyada aparılacaq elmi işlər barədə maraqlı 
tövsiyə və təkliflər irəli sürülmüşdür.     

         DİA TƏLƏBƏLƏRİNİN “ABŞERON” KLUBU           

Artıq beş ildir ki Azərbaycan Respublikasının 
Prezidenti yanında Dövlət İdarəçilik Akademiyasının 
Tələbə-Gənclər Təşkilatının tərkibində "Abşeron" Bakı 
İntellektual Oyunlar Klubu fəaliyyət göstərir.Bu klub 
ümumi maraqlar və könüllülük prinsipləri əsasında 
tələbələr arasında əlaqə yaratmaq, onların intellektual 
fəaliyyətini təmin etmək məqsədi ilə təsis edilib. Klubun 
əsas məqsədi tələbələrin asudə vaxtını səmrəli təşkil 
etmək, onların intellektual potensialını üzə çıxarmaq, 
respublikanın intellektual həyatında onların fəal 
iştirakını təmin etməkdir. 

 Hər semestr DİA-nın “Abşeron” klubunda bir 
neçə oyun üzrə çempionat keçirilir: “Nə? Harada? Nə 
zaman?”, “Fərdi oyun”, “Erudit-kvartet”. Hər oyunun 
keçirilmə qaydaları və öz xüsusiyyətləri var. Məsələn, 
“Nə? Harada? Nə zaman?” hər komandada altı, “Fərdi 

oyun”da üç və ya dörd, 
“Erudit-kvartet”də isə 
hər komandada dörd 
nəfər mübarizə aparır. 
Ən əsas oyunlardan 
“Nə? Harada? Nə 
zaman?”-dır və o 
semestr boyu davam 
edir. Oyunlar hər şənbə 

günü 72-ci otaqda həm 
azərbaycan,həm də rus 
dilində olur. 2009-
2010-cu tədris ilinin 
birinci semestrində 
rusdilli çempionatda 13 
komanda, yəni ki 78 
nəfər, azərbaycandilli 
çempionatda isə 7 
komanda, yəni ki 42 nəfər istirak etdi. Bu il yeni qoşulan 
komandaların sayı yeddiyə çatdı, yəni 42 nəfər oldu. Bu 
tələbələrin bu hərəkata marağın göstərir. Uzun mübarizə 
nəticəsində rusdilli çempionatda çempion üçüncü kurs 
tələbələri komandası İnDİA komandası, azərbaycandilli 
çempionatda isə MC omandası oldu. “Fərdi oyun”un 
qalibi Most Wanted komandasının oyunçusu Murad 
Muradov, “Erudit-kvartet”in qalibi isə Most Wanted 
komandası oldu. Semestrin axırında klub iştirakçıları 
klubun həyatında yenilik etdilər - Elitar Oyun. Qalib 
İnDİA komandası bütün kluba qarşı mübarizə apardı və 
bu mübarizədə məğlub oldu. 

 Gələn semestr üçün daha faydalı, intellektual 
potensialı artırmağa malik olan layihələr planlaşdırılır. 

Kamran Məcidli,334-cü qrup 
“Abşeron” BİOK-un Prezidenti 

 
 
 
DİA FUTBOL ÇEMPİONATININ QALİBLƏRİ 

Akademiyamızda tələbələrin sosial aktivliyini 
inkişaf etdirmək üçün çox sayda klublar fəaliyyət göstərir 
ki, bunlardan biri də DİA Futbol Klubudur. Klubun əsas 
işi  
Akademiyada tələbələr arasında futbol çempionatı təşkil 
etmək, keçirmək, qalibləri mükafatlandırmaq və 
tələbələrə bunlar barədə məlumat verməkdir.
 Çempionatın necə keçirildiyi haqqında qısa 
məlumat verək: Birincilik futzal qaydalarına əsasən 
keçirilir. Hər komanda maksimum 5 əsas və 5 əlavə 
oyunçunun adı yazılmış iştirak ərizəsi ilə kluba müraciət 
edir. Komandaların sayından asılı olaraq qruplar təşkil 
olunur, qrup oyunlarından sonra ilk sıralarda yer alan 
komandalar növbəti mərhələyə (adətən ¼ finala) adlayır. 
Bu mərhələdən sonra bütün oyunlarda qalib gələn 
komanda çempion adını qazanır. Hazırda bu titulun 
daşıyıcıları Siyasi İdarəetmə fakültəsinin 2-ci və 3-cü kurs 
tələbələridir. TEMPLİER adlı çempion komandanın 7 
üzvü var: 
1. Qurban Bağırov (k) – Qr 161 
2. Nicat Nağıyev – Qr 161 
3. Emil Cəfərli – Qr 161 
4. Cuma Nəbiyev – Qr 121 
5. Ziya Vəliyev – Qr 121 
6. Əhməd Əhmədov – Qr 125 
7. Aqşin İsalı – Qr 163 
           Onu da qeyd etmək yerinə düşər ki, bu çempionluq 

oyunçulardan Qurban, Nicat, Ziya və 
Əhməd üçün DİA tarixində II 
çempionluqdur (ilki 2008-ci ildə 
olmuşdur).  Turnirin ən yaxşı 
oyunçusu seçilmiş NICAT düşünür ki, o, 
növbəti birincilikdə oynamayacaq: 
“Çempionluq çox gözəl hisdir. 
Digərlərinin də bu sevinci yaşamasını 
istərdim. Buna görə də iştirak etməməyi qərara aldım”. 
Komandanın kapitanı QURBAN isə başqa fikirdədir: 
“Zirvədə qalmaq ona çatmaqdan daha çətindir”. 16 qolla 
çempionatın bombardiri olmuş CUMAnın da fikirləri 
maraqlıdır: Birinci olmağımıza səbəb komandada birlik 
və böyük ruh yüksəkliyinin olmasıdır”.  
 Templier komandasının çempionluğa çatmaq 
üçün böyük çətinliklərlə üzləş- diyini desək, yanılmış 
olarıq. Komandanın çempionatdakı bütün oyunlarda 
rahatlıqla qalib gəlməsi və final oyununun nəticəsi də 
bunu sübut edir (7-0).  
 Sonda isə Futbol çempionatının keçirilməsində 
göstərilən köməyə görə hörmətli rektorumuz Seyfəddin 
müəllimə və Yusif müəllimə təşəkkür edirik. Ümid edirik 
ki, DİA-nın növbəti turnirləri də belə uğurla keçiriləcək 
və qaliblərimiz Akademiyamızı universitetlərarası 
çempionatda da uğurla təmsil edəcəklər. 

Qurban Bağırov,  Qrup 161 

         MƏLUMAT                                          G Ə N C   İ D A R Ə Ç İ L Ə R            №7 
 

        DÖVLƏT GƏNCLƏR SİYASƏTİ  
Əsası ümummilli lider Heydər Əliyev 

tərəfindən qoyulmuş dövlət gənclər siyasəti 
Azərbaycan gəncliyinin gələcək inkişafında dərin 
izlər buraxdı. Ulu öndərin 2 fevral 1997-ci il 
tarixdə imzaladığı fərmana əsasən, fevral ayının 
2-si Azərbaycan Gəncləri Günü elan edildi. 
Ümummilli lider, bundan əlavə, gənclər sahəsində 
dövlət siyasətinin uğurla həyata keçirilməsi 
məqsədilə zəruri qanunvericilik bazasının 
formalaşdırılmasını da təmin etdi. Belə ki,  ümummilli 
liderin 1995-ci ildə irəli sürdüyü Gənclər Forumu ilə bağlı 
təşəbbüsündən sonra 1996-cı il fevralın 2-də müstəqil 
Azərbaycan gənclərinin ilk - forumu keçirildi. 1997-ci il 

fevralın 1-də forumun 
ildönümü münasibətilə 
gənclərin bir qrupunu 
qəbul edən ümummilli 
lider onların istək və 
arzularını nəzərə alaraq 2 
fevral Azərbaycan gəncləri 
gününün elan edilməsi 
haqqında sərəncam 
imzaladı. Artıq 13 ildir ki, 

ənənəvi olaraq hər il 2 fevral günü ölkəmizdə Azərbaycan 
gənclərinin bayramı kimi təntənəli şəkildə qeyd olunur. 
Ulu öndərin “Dövlət gənclər siyasəti haqqında” 29 iyul 
1999-cu il tarixli fərmanı isə respublikanın ictimai-siyasi 
həyatında gənclərin daha da fəal iştirakı üçün şəraitin 
yaradılması, dövlət orqanlarının diqqətini gəncliyin 
problemlərinin həllinə yönəldilməsi baxımından olduqca 
qiymətli sənəddir. Gənclərlə bağlı digər mühüm sənəd 
2002-ci ilin 9 aprelində qəbul edilən /Gənclər siyasəti 
haqqında/ qanundur. Bu qanun Azərbaycan 
Respublikasında gənclər siyasətinin məqsəd, prinsip və 
istiqamətlərini, təşkilati-hüquqi əsaslarını müəyyən edir, 
bu sahədə yaranan münasibətləri tənzimləyir. Bütün 
bunlar Heydər Əliyevin gənclərlə böyük qayğısının 
sübutu idi. 

       Ulu öndər Heydər Əliyevin uzaqgörənliklə 
formalaşdırdığı gənclər siyasəti bu gün mahiyyət və 
keyfiyyətcə yeni mərhələyə qədəm qoyub. Dövlət başçısı 
gəncləri aparıcı qüvvəyə çevirmək və onların sosial-
iqtisadi problemlərinin həllini təmin etmək məqsədilə 
2005-2009-cu illəri əhatə edən /Azərbaycan gəncliyi/ 
dövlət proqramını təsdiq edib. Dövlət quruculuğunda 
gənclərin iştirakına şərait yaradılması, gənclərin mənəvi 
inkişafı, onların vətənpərvərlik ruhunda tərbiyəsi, 
Azərbaycan gənclərinin xarici ölkələrdə təhsil alması, 
sosial müdafiəyə ehtiyacı olanların problemlərinin həlli, 
gənclər təşkilatlarının formalaşması və inkişafı üçün 
yaradılan yüksək şərait böyük diqqətin nəticəsidir. 2005-
ci ildə gənc ailələrə güzəştli ipoteka kreditinin verilməsi 
barədə prezidentin verdiyi fərman Azərbaycan dövlətinin 
gənclərə göstərdiyi qayğının bariz nümunəsidir. Gənclər 
siyasətində idmanın inkişaf etdirilməsi və onun 
kütləviliyinin artırılması da mühüm yer tutur. Dövlət 

başçısının ardıcıl səyləri nəticəsində 
Azərbaycan dünyanın qabaqcıl idman 
ölkələrindən birinə çevrilib. Azərbaycanın 
müxtəlif bölgələrində olimpiya 
komplekslərinin açılması, ölkəmizin 
nüfuzlu beynəlxalq idman yarışlarına ev 
sahibliyi etməsi, idmançılarımızın 
olimpiadalarda, dünya çempionatlarında 

uğurlu çıxışları buna əyani sübutdur.  
Prezident İlham Əliyevin 2007-ci ilin “Gənclər ili” 

elan edilməsi ilə bağlı 9 fevral 2007-ci il tarixli sərəncamı 
gənclərin ölkə həyatındakı fəallığını daha da artırdı. 
Azərbaycanda uğurla həyata keçirilən Dövlət gənclər 
siyasəti bu gün gənclərin ölkə həyatının bütün 
sahələrindəki fəallığını daha da artırır. İndi ölkəmizdə 
onlarla gənclər təşkilatı fəaliyyət göstərir. “Hər bir 
xalqın, hər bir millətin, hər bir ölkənin gəncləri onun həm 
bu günüdür, həm də sabahıdır, ümididir” - ulu öndər 
Heydər Əliyevin bu fikri indi də aktual səslənir və 
gəncləri Azərbaycanın sabahı naminə səfərbər edir. 

       Ölkəmizdə gənc nəslin problemlərinin həlli, 
onların cəmiyyət həyatında layiqli təbəqə kimi iştirakının 
təmin olunması, milli adət-ənənələrə, saf dəyərlərə 
bağlılığı üçün dövlət səviyyəsində bütün zəruri tədbirlər 
həyata keçirilir. Azərbaycan gəncliyi bu diqqət və qayğını 
yüksək dəyərləndirməklə yanaşı, öz məsuliyyətini dərk 
edir və Prezident İlham Əliyevin müəyyənləşdirdiyi 
strateji vəzifələrin uğurla həyata keçirilməsinə, 
respublikamızın dinamik inkişaf edən qüdrətli dövlətə 
çevrilməsi prosesinə öz töhfəsini verməyə çalışır.  

Babək Budaqlı, qrup 333 
 

İLK DƏFƏ METRO 
Bakının sürətlə 

genişlənməsi nəticəsində şəhərin 
ayrı-ayrı rayonları arasında 
nəqliyyat   əlaqəsi 
çətinləşdiyindən metropoliten 
tikintisi zərurətə çevrildi. 

Maraqlıdır ki, hələ Bakının baş planının 1932-ci il 
variantında metro tikintisi nəzərdə tutulurdu. 1967-ci il 
noyabrın 6-da Bakı metropoliteninin 1 növbəsinin 1-ci 
sahəsi (5 st.) açıldı. Həmin dövrdə Bakı keçmiş SSRİ-də 
metro nəqliyyatına malik olan 5-ci şəhər idi.1969-cu ildə 
Azərbaycanda ilk dəfə olaraq 6 stansiyadan ibarət olan 
metro nəqliyyatı istifadəyə verilib. Müasir dövrdə artıq 
həyatımızın ayrılmaz hissəsinə çevrilmiş metropolitenin 
yaranma tarixinə nəzər salsaq görərik ki, bu əvəzolunmaz 
nəqliyyat növü ilk dəfə Londonda tikilmişdir. O zaman 
analoqu olmayan, uzunluğu 3,6 km olan ilk metropoliten 
xətti məhz bu şəhrdə 1863-cü ildə tikilib istifadəyə verilib. 
Qədim London metropoliteni hazırda 408 km 
uzunluğunda və 273 stansiyası ilə dünyanın ən inkişaf 
etmiş metropolitenləri sırasında yer tutur. 

163-cü qrup tələbəsi: İsalı Aqşin 

      GƏNCLƏR GÜNÜ 

Həyat aləmidir hər şeydən üstün, 
Cavanlıq görünür ən qiymətli gün. 

Həyatdan yaxşı şey dünyada nədir? 
Gənclikdən gözəl şey bir əfsanədir. 
NİZAMİ GƏNCƏVİ 

            İnsan dünyaya gəldiyi 
ilk gündən bütün çətinliklərə 
baxmayaraq yaşamağa, özünü, 
bu dünyanı dərk etməyə 
başladığı gündən yaratmağa və 
yaşatmağa can atır. Uşaqlıq 
çağında o, böyümək, yaşa 
dolmaq, gəncliyində həmişə 

gənc qalmaq, qocalarkən isə gəncliyini geri qaytarmaq 
istəyir. Yəni insan yaşının bütün mərhələlərində gəncliyə 
can atır. Məşhur türk yazıçısı və ictimai xadimi Nazim 
Hikmət Ran demişdir: “Gənclik arzu, inam, igidliyə 
həvəs deməkdir. Gənclik lirika və romantikadır. Bu, 
gələcək üçün tükənməz arzulardır. Bütün yaxşı əməllərin 
başlanğıcıdır”. 

Gənclik-həyatın baharı, ən işıqlı, parlaq, ən 
ümidli günləri, ən unudulmaz anlarıdır. Coşğun həvəs, 
tükəzməz güc və yorulmayan qollarla həyata tutunan,  
xalqının keçmişini, tarixini mükəmməl bilib, bu gününü 
dərk edib, millətini gələcəyə, xoşbəxt sabahlara aparmaq 
üçün durmadan çarpışan-bəli, məhz bu cür olmalıdır 
gənclik, belə olmalıdır əsl vətənpərvər gənc. Dahi şairimiz 
Hümam Təbrizinin sözləri ilə desək, gənclik ay işıqlı 
gecələr kimidir. Ağıllı adamlar bu gecələr yatmaz.  

Tarixə nəzər salsaq görərik 
ki, xalqının, millətinin müstəqilliyi, 
firavanlığı uğrunda canını belə 
fəda etmiş vətənpərvər 
gənclərimizin sayəsində bizlər bu 
gün müstəqil və suveren 
Azərbaycan Respublikasının azad 
vətəndaşlarıyıq. Bizlər müqəddəs 
vətən torpaqlarının  bir qarışının 

belə yağı düşmənlərə nəsib olmaması uğrunda 
mübarizədə şəhid düşmüş gənclərin davamçılarıyıq. 
Onların müqəddəs andına sadiq qalaraq, Ulu Öndərimiz, 
Ümummilli Liderimiz Heydər Əliyevin biz, gənclərə olan 
etibarını doğrultmaq üçün çiyinlərimizdə daşıdığımız bu 
həyat yüklü məsuliyyəti dərk etməli və sələflərimizin yolu 
ilə eyni amalla çarpışmalıyıq. Ulu Öndərimiz demişdir: 
“Hər bir gənc vətərpərvər olmalıdır. Vətənpərvərlik 
böyük bir məfhumdur. Bu sadəcə orduda xidmət etmək 
deyil. Vətənə sadiq olmaq, Vətəni sevmək, torpağa bağlı 
olmaq-budur vətənpərvərlik”.  
             Məhz Ümummilli Liderimizin Sərəncamı ilə 1996-
cı ildən etibarən 2 fevral Azərbaycanda Gənclər Günü 
kimi qeyd olunur. Bu Heydər Əliyevin Gəncliyə 
göstərdiyi diqqət və qayğının nümunəsi idi. Gənclər günü 
MDB məkanında və Şərqi Avropa ölkələri arasında ilk 
dəfə olaraq Azərbaycanda qeyd olunub. 1996-cı ildən 
başlayaraq Azərbaycanda Gənclər Günü qeyd olunandan 
sonra digər MDB ölkələrində və Şərqi Avropa 
dövlətlərində də bu gün qeyd olunmağa başladı.  
              Bu gün gənclər ictimai, siyasi və mədəni həyatın 
müxtəlif sahələrində nəzərə çarpan uğurlar əldə edirlər. 
Buna görə də, yəni biz, gənclərə göstərilən diqqət, 
qayğıya və bəslənilən inama görə, bizlər üçün ictimai 
həyatın bütün sahələrində yaradılan imkanlara görə 
hörmətli Prerzidentimiz İlham Əliyev cənablarına və 
Azərbaycanın I xanımı Mehriban xanım Əliyevaya dərin 
minnətdarlığımızı bildiririk. Respublikamızın inkişafı, 
günü-gündən çiçəklənməsi, dünya ölkələri arasında 

layiqli yerini tutması üçün əlimizdən gələni 
əsirgəməyəcəyimizə söz veririk.  
              Məşhur rus yazıçısı Nikolay Qoqol demişdir: 
“Gənclik ona görə xoşbəxtdir ki, onun gələcəyi var”. 
Əziz gənclər, gəlin özümüzü, millətimizi, xalqımızı 
firavan günlərə, xoşbəxt gələcəyə qovuşdurmaq üçün 
yorulmadan çalışaq. Uğur həmişə bizimlə olsun!  

2 Fevral-Gənclər Gününüz Mübarək 
        Sidəifzadə Fidan, qrup 145 

 
Bildiyiniz kimi jurnalımız elektron variantda DİA tələbələrinin “Yahoogroups”unda da izlənilir. Belə ki, jurnalımızı 

maraqla izləyən və öz məqaləsini elektron məktubla göndərən Bakı şəhəri Səbail rayonu 7 saylı orta məktəbin məzunu 
Hüseynov Elxanın maraqlı fikirlərini və gənc idarəçilərə tövsiyə etdiyi bir əsəri sizin nəzərinizə çatdırırıq var! 

İnsan dünyaya gəlnədə ağ vərəqdən başlayır və 
böyüdükcə bu ağ vərəqlər dolmağa başlayır. İlk 
addımlarımızı biz məktəbdən başlayırıq. Burada biz 
öyrənirik, təcrübə yığırıq, sonra isə ali məktəbdə davam 
edirik təhsilimizi. Ali məktəbi də bitirdikdə isə artıq 
böyük və müstəqil  bir dünyaya ilk addımlarımızı atmağa 
başlayırıq. Ən əsası odur ki, biz həyatımızın bu yeni 
mərhələsində yenə də öyrənirik. 

İnsanların, ələlxüsus, tələbələrin heyatında ən 
vacib prinsip reputasiya olmalıdır, məncə. O üç künçlü 
daşa bənziyir. Reputasiya sayəsində tələbələr, o cümlədən 
gənc idarəçi kadrlar, hətta, dostları və tanışları arasında 
çox nəaliyyət əldə edə bilərlər. Elə məhz məşhur 

dünya yazıçılarından olan Rober Qrinin 5-ci qanunu da 
sübut edir ki, reputasiya çox vacibdir, hansı ki,  onu 
itirmək ölümə bərabərdir.  
               Həmçinin, Rober Qrinin “HAKİMİYETİN 48 
QANUNU” kitabı da gənc idarəçi kadrlar üçün 
əvəzedilməz bir psixoloji təcrübə bünövrəsi ola bilər. Bu 
kitabda heyatın real tərəfini ve həqiqi sifətini göstərir. Bu 
kitabı oxuyanda siz iki məqsəddən birini seçməlisiniz, ya 
insanları idarə etmək və onlardan istifadə etmək və ya 
cəmiyyət qarşısında təpədən dırnağa kimi silahlanaraq 
müdafiə olunmaq. Kitabı oxumamışdan əvvəl və 
oxuduqdan sonra seçəcəyiniz variant fərqli ola bilər!!! 

    İNFORMASİYA CƏMİYYƏTİ 
İnformasiya cəmiyyəti-

postsənaye cəmiyyətinin 1970-1980-
ci illərin sosioloq ve politoloqlarının 
(A.Turen, Y.Habermas və 
digərləri).  konsepsiyalarında 
meydana çixmisdir. İnformasiya 
cəmiyyətinin meydana cıxmasının 
əsas şərtləri kimi aşağıdakı amilər 
çıxış edir: dünya iqtisadiyyatının informasiya istehsalı 
bölməsinin intensiv inkisafı; vaxta qənaət edən, insanın 
intellektual potensialını artıran, əqli əməyi daha 
məhsuldar edən kompyuter texnologiyalarının yayılmasi; 
informasiyanı yeni istehsal qüvvesinə çeviren, nəinki 
maddi və mənəvi dəyərlər, hemçinin sosial-siyasi 
münasibətlərin yeni formsını istehsal edən baş tutmus 
‘informasiya inqilabı’ kütləvi şüurda informasiyanın 
sosial statusunun dəyisməsi, ona əsas ictimai, siyasi, 
mədəni ve mənəvi dəyər kimi yeni münasibət tipinin 
yayılması; biliyin istehsalının ve yayılmasının  prioritet ve 
daha gəlirli sahəyə, informasiyanın isə əsas əmtəə növünə 
cevrilməsi; regional, ümumilli ve qlobal informasiya 
şəbəkələrinin yaranması; qabaqcadan əldə edilmiş ve 
keyfiyyətlə işlənib hazırlanmış informasiyanın iri sosial 
iqtisadi, ekoloji böhran və münaqişələrin qarşısının 
alınması ve həlli qabiliyyətinin üzə çıxarılması; kütləvi 
informasiya vasitələrinə sahib olan, informasiya 
vasitələrinin fəaliyyetindən yuksək gəlirlər əldə edən 
transmilli korporasiyaların artan rolu; müxtəlif sosial 
təbəqələrdən öz istedadı nəticəsində hakimiyyətin 
zirvələrini fəth etmiş enerjili intellektualların ve 
istedadların siyasi ağalıgı kimi ’meritokratiya’nın 
bərqərar olması ücün əsas iqtisadi-texnoloji sosial-siyasi 
şərtlərin meydana çıxması. 

 İnformasiya müharibesi  elmi–texniki inqilabın 
ən mühüm nailiyyətlərindən istifadə etməklə son 
vaxtlarda bir-birinə duşmən dövlətlər, eləcə də bu və ya 
digər dövlətin siyasi-iqtisadi inkisafına xələl gətirmək 
gözdən salmaq məqsədilə informasiya müharibəsinin 
aparılmasına xüsusi diqqət yetirilir. Məsələn, müstəqil 
Azərbaycan dövləti hazırda ermənilər tərəfindən güclü 
informasiya müharibəsinə məruz qalır. Bedxahlarımız 
informasiya vasitəsilə respublikamızın ümumi inkisafı, 
siyasi, iqtisadi ve beynelxalq aləmdə qazandığı uğurları 
tehrif edir, saxtalaşdırır, respublikamız ve onun ayrı-ayrı 
siyasi xadimləri haqqında təxribati materiallara geniş yer 
verir, xüsusilə Dağlıq Qarabağ probleminin həllinə mane 
olmaq meqsədilə müxtəlif internet saytlarinda bu region 
haqqında yanlış, qeyri-obyektiv materiallar 
yerləşdirirlər. Ermenilər hələ Dağlıq Qarabağ 
probleminin həllinə başlamazdan xeyli əvvəl informasiya 
blokadasını tətbiq etmişdiler. Azərbaycan öz haqq səsini 
özü deyib  özü eşidirdi, daha hec 
kimə başina açılmış faciələrdən 
xəbər verə bilmirdi. 1993-cü ildə 
siyasi liderimiz Heydər Əliyevin 
məqsədyönlü fəaliyyəti nəticəsində 

informasiya blokadasi qismən dagıdıldı, Azərbaycana 
qarşı tətbiq olunan informasiya müharibəsinə qarşı güclü 
siyasi –iqtisadi fəaliyyət mexanizmi işlənib hazırlandı. 
Azərbaycan həm respublika daxilində, həm də xaricdə 
informasiya blokadasını yarıb, əsil həqiqəti dünya 
ictimaiyyətinə çatdırmağa başladı. 

Afaq Hüseynova, qrup 121 
 

Qanunçuluq və məsuliyyət anlayışı 
Qanunçuluq və məsuliyyət anlayışları hər bir 

hüquq sahəsinə aiddir.Ümumiyyətlə götürdükdə bu 
anlayışlar hüququ müəyyən edən 
və mühüm faktor olan dövlət 
üçün də mühüm əhəmiyyətə 
malikdir.Dövlətin fəaliyyət 
göstərməsində və funksiyalarını 
yerinə yetirməsində mühüm rol 
oynayan dövlət qulluqçuları 
qanunçuluq və məsuliyyət 
prosesinin yerinə yetirilməsinə 
görə də 

cavabdehdirlər.Qanunçuluq və məsuliyyət nə 
deməkdir?Qanunçuluq dedikdə,dövlət orqanlarının və 
onların vəzifəli şəxslərinin,bütövlükdə isə dövlət 
qulluqçularının öz vəzifə,hüquq və funksiyalarının həyata 
keçirilməsində qanunun və onun struktur elementi kimi 
hüquq normalarının rəhbər tutulması prosesi başa 
düşülür.Baxmayaraq ki,dövlət hüququ yaradır və onu 
formalaşdırır,eyni zamanda onu öz fəaliyyətində rəhbər 
tutur.Belə dövlət hüquqi dövlət adlandırılır.Hüquqi 
dövlətdə qanunçuluq anlayışı ictimai və hüquqi həyatın 
bütün sahələrinə nüfuz edən bir anlayışdır.Dövlət 
qulluqçusunun fəaliyyətində qanunçuluq prosesinə əməl 
edilməməsi və hüquq normalarının tələblərinin pozulması 
qanunla müəyyən edilmiş məsuliyyətə səbəb 
olur.Məsuliyyət anlayışı əhatəli xarakter daşıyır.Belə 
ki,məsuliyyət anlayışı pozitiv və neqativ aspektdə 
nəzərdən keçirilir. Neqativ aspektdə məsuliyyət anlayışı 
yalnız özündə qanunçuluğun pozulmasına görə cəza 
sistemini nəzərdə tutur.Pozitiv aspektdə isə məsuliyyət 
anlayışı özündə həm də stimullaşdırma,həvəsləndirmə və 
mükafatı nəzərdə tutur.Əksər hüquqşunaslar məsuliyyətə 
neqativ aspektdən yanaşırlar.Lakin məsuliyyətə belə 
birtərəfli yanaşma onun əsl mahiyyətinin düzgün şərh 
olunmamasına gətirib çıxarır.Əgər belə olsaydı onda 
insanlara məcburi və zor gücü ilə istəniləni etdirmək 
olardı.Lakin məsuliyyət anlayışında həm neqativ aspektin 
həmdə pozitiv aspektin eyni ölçüdə nəzərə alınması bu 
anlayışın düzgün başa düşülməsinə gətirib çıxarır.Öz 
vəzifəsini dərk etmək və onu şüurlu şəkildə anlamaq 
düzgün mövqeyi əks etdirir. Yəni öz məsuliyyətinin 
anladıqdan sonra qanunçuluğun pozulmasına görə 
cəzaya məruz qalmaq bu anlayışı daha düzgün 
səciyyələndirir.                                                                     

163-cü qrup tələbəsi:İsalı Aqşin 

Allah Sənə rəhmət eləsin Əli bəy  . . . 
Bu günlərdə çox hörmət etdiyim bir yoldaşın 

arxivindən əlimə çox maraqlı və köhnə bir qəzet səhifəsi 
düşdü . Həddən artıq köhnə olmasına baxmayaraq qəzeti 
oxumağa başladım. Sözün düzü əvvəlcə elə də dərindən 
başa düşə bilmirdim . Çünki məqalənin Azərbaycan 
dilində yazılmasına baxmayaraq ərəb-fars tərkibləri və 
qəliz türk ifadələri çoxluq təşkil edirdi . Lakin bu 
məqalənin adı məndə o qədər maraq doğurmuşdu ki , 
məqaləni oxumaqdan vaz keçə bilmədim . Lüğətlərin 
köməyilə tezliklə məqaləni oxuya bildim . Oxuyub 
məqalənin məzmununu dərk etdikdən sonra isə təxminən 
100 il bundan əvvəl yazılan məqalənin günümüzün ən 
aktual problemlərindən biri ilə nə qədər səsləşdiyinin bir 
daha fərqinə vardım .    Bu , görkəmli ictimai xadim , şair 
, rəssam və jurnalist , XIX əsrin sonu – XX  əsrin 
əvvəllərində Azərbaycan xalqında milli şüur və milli 
özünüdərkin formalasmasında həddindən artıq müstəsna 
xidmətləri olan böyük mütəfəkkir və demokrat Əli bəy 
Hüseynzadənin “ Bizə hansı elmlər lazımdır ?” məqaləsi 
idi .  

Doğrudanda XX əsrin əvvəlində qoyulan bu sual 
bu günümüzdə də necə də aktualdır . Ölkəmiz müstəqillik 
əldə etdikdən sonra Azərbaycanda olan ali təhsil 
müəsisələrində bir çox fakültələr və ixtisaslar yaranmış 
və fəaliyyət göstərməkdədir. Bəs bu faktor sizdə  heç nə 
vaxtsa belə bir sual doğurmuşdurmu ki, görəsən daim bir 
ixtisasın bölünməsi və süni surətdə digər bir ixtisasın 
yaradılması , həmçinin müasir dövrdə artıq əhəmiyyətini 
itirmiş bir ixtisasın özünü  parazit olaraq tarixin bir 
səhifəsindən növbəti səhifəsinə keçirməsi nə dərəcədə 
düzgündür ? Digər tərəfdən sizdə başqa suallar da 
formalaşa bilər : “ Bəs belə ixtisasları necə fərqləndirə 
bilərik ?” , “Bu ixtisaslar hansılardır ?”. Bu ixtisasları 
fərqləndirməyin və onların qiymətləndirməsini çox asan 
şəkildə aparmaq olar. Məsələn: 

 Tutaq ki , bəşəriyyətin sonudur və artıq öz 
sonunun yaxınlaşdığını bilən bəşər övladı ən mükəmməl 
texnoloji əsaslara malik olan mükəmməl bir kosmik gəmi 
hazırlamışdır . Siz isə bu mükəmməl kosmik gəminin 
kapitanı və ya sahibisiniz . Belə bir vəziyyətdə tamamilə 
başqa yerdə bəşəriyyətin həyat fəaliyyətinin və inkişafının 
davamını təmin etmək üçün siz məhdud sayda müəyyən 
ixtisas və ya peşə sahiblərini seçərək növbəti qurulacaq 
sivilizasiyaya keçirməlisiniz . Belə məqamda sizdə sual 
yaranacaq : “ Görəsən hansı ixtisas və peşə daha vacibdir 
və onu növbəti sivilizasiyaya keçirmək lazımdır?” 

Göstərilən bu misalı öz üzərinizdə sınaqdan 
keçirdikdən sonra yuxarıda verdiyimiz “ Bizə hansı 
elmlər lazımdır ?” və “Bizə hansı ixtisas və peşələr 
lazımdır ?” suallarına çox asan şəkildə cavab 
tapacaqsınız. 

İnanıram ki , toxunduğum bu incə məsələ nəinki 
məni , hətta sizin hər birinizi maraqlandırıb narahat edir  
və ya maraqlandırmalı və narahat etməlidir . Çünki dahi 
demokratımız Əli bəy Hüseynzadənin dediyi bu aktual  

məsələ yalnız məni deyil bütün cəmiyyəti narahat 
etməlidir .  

Son məqamda isə məni bu məsələni düşünməyə 
vadar edən , “Bizə hansı elmlər lazımdır ?” kimi 
dahiyanə sualı  qoyan  Böyük Demokrata xitabən öz 
fikrimi tamamlamaq istəyirəm. Allah sənə rəhmət eləsin 
Əli bəy . . .  

Şükür İsgəndərov, qrup 123 
 
“Davos zirvəsi” yoxsa “one minutes” jarqonu? 

“Dünya İqtisadi 
Forumu” –Davos zirvəsinin 40-
ci ənənəvi toplantısı  İsveçrənin 
Davos qəsəbəsində artıq 
başlayıb. Ancaq bu zirvə 
digərlərindən fərqlənir. “Her 
anlamda fərqlilik müsbətdir”. 
Bu fikrin absurdluğunu isbat 

etmek üçün bu dəfəki Davos  zirvəsinin nə qədər sönük 
kəcəyi haqda mülahizələrə nəzər yetirmək kifayətdir. Bu 
dərəcədə önəmli bir hadisə hal-hazırda dünya gündəmini 
formalaşdıran aktual xəbərlər içərisində belə deyil . Hetta 
keçən ay keçirilən Kopenhagen İqlim Zirvəsi bele daha 
böyük əks səda yaratmışdı.  

Davos Zirvəsinin dəyişilməz iştirakçılarından olan 
Brazilyanın dövlət başçısı  Lula da Silva da mövcud 
güvənsizlik vəziyyətinin fərqində olduğunu  zirvədən öncə 
verdiyi mətbuat açıqlamasında belə ifadə edib: “2009 
Maliyyə böhranının səbəbi dünya liderliyini üstlənən 
dövlətlərin məsuliyyətsiz və mənfəətçi siyasətləridir. Bu 
da vaxtı ilə ümid vəd edən Davos Zirvə toplantılarının 
hal-hazırda  cazibəsini azaldır” 

Güvən zamanla yaranan bir duyğudur .Güvən 
duyğusunun ən böyük düşməni isə qərəzli yanaşmadır. 
Bu da 2009 Davos zirvəsində açıq –aşkar sərgiləndi. 
Maraqlı da elə burasıdır ki dünya iqtisadi böhranı 
dövründə baş tutan zirvənin yaddaşlarda məhz 
“Türkiyənin İsrailə resti” kimi və yaxud da Türkiyənin 
Baş naziri Erdoğanın “One minutes” ifadəsi ilə 
qalmasıdır. Hal-hazırda bu ifadə siyasi jarqonlardan 
olub. Yəni, ötənilki zirvə toplantısı müzakirə edilən 
məsələlərdən çox jarqonları ilə yadda qalıb.  

Builki Zirvə toplantısının gündəmində müzakirə 
olunacaq məsələlər içərisində “Dünyanın iqtisadi 
böhrandan sonrakı vəziyyəti” olacaq. Bu dərəcədə önəmli 
mövzuların müzakirə olunduğu toplantının yetərincə 
cazibə mərkəzi ola bilməməsinin yeganə səbəbi  
toplantıların artıq öz əhəmiyyətini itirməsi və formal 
xarakter daşıması ilə bağlıdır. Bu əslində ATƏT-in 
MİNSK qrupunun fəaliyyətinə oxşayır. 18 il ərzində 
Qarabağ probleminin “həllində” bu qurumun   passiv 
fəaliyyəti Davos Zirvə toplantıları heç də mahiyyət etibarı 
ilə bir birindən fərqlənmir. Ona görə də builki zirvə 
toplantısından dünya ictimaiyyəti yeni heç nə gözləmir.  

Nərmin Miri, qrup 145 

Jalə  Axundova Azərbaycan Respublikası Prezidenti yanında Dövlət İdarəçilik Akademiyasının 2005-ci il 
Siyasi İdarəetmə fakültəsi Politologiya ixtisasının məzunudur. 2009-cu ildə Akademiyanın magistratura bölməsinə 
qəbul olmuşdur. Hazırda magistratura təhsilini Türkiyənin nüfuzlu ali məktəbi Türkiyə və Orta Doğu Amme İdarəsi 
İnstitutunda Dövlət İdarəçiliyi ixtisası üzrə davam etdirir. Jalə Axundova, həmçinin, jurnalımızla da mütəmadi olaraq 
maraqlanır və öz məqalələrini elektron poşt vasitəsilə bizə göndərir. Bu sayımızda onun ekoloji mədəniyyət 
məsələrəinə həsr olunmuş məqaləsini sizin nəzərinizə çatdırırıq! 

 
“Ayrı-ayrı xəstələrin müalicəsinə sərf edilən 
 xərcləri müəyyən etmək olar, lakin bu, 
 insan sağlamlığının qiymətini təşkil etməyəcək. 
Eləcə də ətraf mühitin keyfiyyətinin yaxşılaşdırılmasına  
çəkilən xərclərin iqtisadi qiyməti, bu keyfiyyətin  
qiymətinin göstəricisi ola bilməz...”       (M.A.Velinski) 
 

EKOLOGİYA VƏ MƏDƏNİYYƏT: EKOLOJİ 
MƏDƏNİYYƏT 

 
 Ekologiya canlı 
varlıqların ətraf mühitlə 
əlaqəsini öyrənən 
elmdir. Bu elmi 
ekosistem və bütövlükdə 
biosferin təkamülü 
maraqlandırır. XX əsrin 
20-ci illərindən 
başlayaraq bu elm 

təbiətdən səmərəli istifadə, canlı orqanizmlərin 
mühafizəsinin əsasları kimi formalaşmışdır. Onun 
bölmələrindən biri ekoloji etika adlanır ki, həmin 
bölmənin bəşəriyyətin mədəni inkişafındakı rolu 
misilsizdir.    
Müasir dövrdə insanın təbiətlə qarşılıqlı təsiri problemi, 
ətraf mühitin saxlanılması, bərpası və yaxşılaşdırılması 
məsələləri artıq uzun müddətdir ki, əsrin qlobal 
problemlərindən birinə çevrilmişdir. Bu məsələlər 
getdikcə kəskinləşir və aktuallaşır. Buna görə də bütün 
dünya, xüsusilə, sosial-iqtisadi cəhətdən inkişaf etmiş 
ölkələr bununla xüsusi olaraq maraqlanır. Bu fakt bir 
qədər qəribə görünsə də, təbiətin sərhədlərə malik 
olmadığı, dünyanın istənilən ucqar ölkəsində baş verəcək 
hər hansı ekoloji partlayışın mütləq digər ölkələrin 
ekologiyasında, iqlimində və nəhayət sağlam həyat 
təhlükəsizliyində əksini tapacağı artıq çoxdan dərk 
edilməkdədir. Bizim planetdə sülhün qorunması, 
beynəlxalq gərginliyin zəifləməsi, əhalinin 
enerjidaşıyıcıları ilə təmin edilməsi, ölkələr arasında 
hərtərəfli və qarşılıqlı faydalı əməkdaşlığın inkişafı kimi 
problemlər sırasında ətraf mühitin mühafizəsi 
probleminin adı son illər ön planda çəkilir. Müasir 
dövrdə ekoloji problemlərin kəskinləşməsi insanları daha 
çox narahat etməyə başlamışdır.  
  XX əsrin II yarısından başlayaraq insanların 
elmi-texniki vasitələrin köməyi ilə təbiətə etdiyi təsirin 
daha da güclənməsi  nəticəsində cəmiyyət çox ciddi qlobal 
problemlərlə üz-üzə qalmışdır. Həqiqətən, bəşəriyyət öz 
inkişafının bugünkü mərhələsinə asanlıqla gəlib 
çatmamışdır. Bunun üçün insan çox qurbanlar vermişdir. 

Bildiyimiz kimi, texnika, iqtisadiyyat, incəsənət, habelə 
texniki və humanitar elmlər, kommunikativ 
texnologiyaların inkişafi özünün ən yüksək səviyyəsinə 
çatmaqdadır. Bunu artıq istehsalın müxtəlif sahələrində, 
habelə məişətdə və  
digər mühüm əhəmiyyətli işlərdə tətbiq olunan  
robotlaşma,  
bu tendensiyanın genişlənməsi də sübut edir. Təbii ki, 
bütün bu sadalanan nailiyyətlərə ancaq sevinmək olar. 
Çünki insan əməyi, insan əqlinin, zəkasının hesabına 
görülən hər bir iş məhz bəşəriyyətin “işinin 
asanlaşdırılması, onun rifahı” naminə, onun yeni və daha 
səmərəli üsullarla daha çox irəliləyişlərə nail olmasına və 
s. bu kimi nəcib məqsədlərə xidmət etmişdir. Unutmaq 
olmaz ki, məhz yeni nailiyyətlər  
hesabına bu gün bəşəriyyətin həyatı xeyli dərəcədə 
təkmilləşmiş, gələcək üçün çox gözəl perspektivlər 
yaranmışdır. Bütün bunları xatırlamaqda məqsədim var. 
Heç kimə sirr deyil ki, bunlar təkcə insanın böyük 
zəhməti və dərin zəkası hesabına deyil, həm də təbiətin 
zəngin resurslarının istismarı hesabına mümkün 
olmuşdur. Eyni zamanda təbiətin bizə bəxş etdiyi qiymətli 
sərvətlərdən istifadə daim qənaətli və düşünülmüş şəkildə 
olmamışdır. Təsadüfi deyil ki, alimlər dövrümüzdə 
yaşanılan dəhşətli və dağıdıcı təbii fəlakətləri, təbiətin 
normal gedişindəki təhlükəli və qlobal dəyişiklikləri məhz 
insanın təbiəti “acgöz” istismarında görür. Başqa sözlə, 
bizim bir sahədə əldə etdiklərimiz digər tərəfdən bizə 
baha başa gəlir. Yaşadığı planetin təbii gedişini pozmaqla 
yanaşı, bu gün insan uğur 
əldə etmək üçün getdikcə 
daha böyük qurbanlar verir. 
Belə ki, atmosferin, torpağın, 
suyun tullantılarla 
çirklənməsi, flora və faunanın 
bir sıra növlərinin məhv 
olması, təbii ehtiyatların 
tükənməsi və s. kimi 
arzuolunmaz hallar ortaya çıxmışdır. Müasir qlobal 
ekoloji böhranı, təbiət-cəmiyyət münasibətlərindəki 
tarazlığın pozulmasını cəmiyyətdəki məhsuldar 
qüvvələrin və istehsal münasibətlərinin inkişafının ətraf 
mühitin ekoloji imkanlarına uyğun gəlməməsi və 
insanların öz yaşayış mühitlərinin pisləşməsinin qarşısını 
ala bilməməsi kimi qiymətləndirmək olar. Sözsüz ki, 
ekoloji problemlərin yaranmasında elm və texnikanın 
inkişafı mühüm rol oynamışdır. Nəzərə almaq lazımdır 
ki, elmi-texniki nailiyyətlər insanların getdikcə artan 
tələbatlarının ödənilməsində əsas rol oynayır və həmçinin  
ekoloji problemlərin aradan qaldırılması üçün  

geniş imkanlar yarada 
bilər. Lakin bu cür 
texnikanı tətbiq edən 
iqtisadi cəhətdən inkişaf 
etmiş ölkələrin özləri 
dünyada ən böyük 
enerji, digər xammal 

idxalçılarıdırlar.Digər 
tərəfdən heç də hər bir 
dövlət yüksək qiymətli 

texnologiyalardan 
istifadə etmək imkanına malik deyil. Doğrudan da, bir 
çox digər sahələrdə olduğu kimi, həmin problemlərin 
həllində də bütün dövlətləriniştirakı və əməkdaşlığı əsas 
şərtlərdəndir. Ətraf mühitin qorunması üzrə əməkdaşlıq 
hələ 100 il əvvəl ortaya çıxmış və indi də sürətlə inkişaf 
etməkdədir. 1962-ci ildə BMT-nin XVII Baş Məclisində 
“Ekoloji inkişaf və təbiətin mühafizəsi” adlı qəbul 
olunmuş qətnamədə deyilir ki, “..təbiətin mühafizəsi 
BMT-yə üzv olan bütün dövlətlərin bilavasitə 
vəzifəsidir.” 1973-cü ildə BMT-nin ətraf mühit üzrə 
proqramı --YUNEP təşkilatı işə başlamışdır. Eyni 
zamanda, 1970-ci ildə YUNESCO-nun təşəbbüsü ilə 
təbiətin və təbii ehtiyatların mühafizəsi Beynəlxalq 
İttifaqı yaradılmışdır. Bu baxımdan ekoloji problemlərin 
həllinə dair Birləşmiş Millətlər Təşkilatı tərəfindən 
Davamlı İnkişaf Konsepsiyası irəli sürülmüş və bu 
konsepsiya beynəlxalq və milli qurumlar vasitəsilə həyata 
keçirilməkdədir. Bu konsepsiya cəmiyyətin gələcəyini 
nəzərə alaraq inkişafa nail olmağa yönəlmişdir. Qeyd 
edək ki, məsələnin bütün dövlətlər üçün əhəmiyyətini 
nəzərə alaraq BMT hər il iyunun 5-ini Ümumdünya 
Ətraf-mühit Günü kimi təsis etmişdir. 

Ekoloji problemlərin həllində bu problemlərin 
həllinin mənəvi-dünyagörüşü aspekti xüsusilə 
əhəmiyyətlidir. Məhz bu sahədə çatışmazlıqlar, 
ekologiyanın gündəlik həyatla düzgün 
əlaqələndirilməməsi ekoloji problemlərin yaranmasına 
səbəb olur və onların həlli zamanı çətinliklər törədir. 
Təbiətə əxlaqi münasibət cəmiyyət hadisələri 
kompleksində formalaşdırılmalıdır. Bunun üçün ekoloji 
biliklərin təbliği sistemli şəkildə getməlidir. İnsanda 
qənaətcillik və şəxsi məsuliyyət hissinin artması əxlaqi 
münasibəti qüvvətlərındirən keyfiyyətlərdəndir. Ekoloji 
problemlərin həllində ekoloji mədəniyyətin formalaşması 
mühüm əhəmiyyətə malikdir. Hüquq isə ekoloji 
mədəniyyətin yaranmasında sosial normaların əsasıdır. 
O, ictimai münasibətlərin səmərəli nizamlayıcısı olaraq 
digər idarəetmə formaları ilə yanaşı 
təbiətin mühafizəsində də mühüm rol 
oynayır. Lakin hüquq hər bir məsələnin 
həllinin qarantı ola bilməz. Ekoloji 
mədəniyyətin formalaşmasında ekoloji 
təhsil və ekoloji tərbiyə mühüm yer 
tutur. Ekoloji təhsil əsasən təlim prosesi 
ilə bağlıdır. Ekoloji tərbiyə isə həm də 
auditoriyadan kənar proses olaraq 

insanların emosional hissi aləminə yönəlmişdir. Ekoloji 
tərbiyənin əsas göstəricilərinə təbiətin və cəmiyyətin ümumi 
inkişaf qanunlarının dərk olunması, bəşəriyyətin mövcud 
olması və inkişafında təbiətin əsas yer tutmasını başa 
düşmək, ətraf mühitin çirklənməsinin ağır nəticələr verə 
biləcəyini anlamaq, bütövlükdə təbiətə qayğı üçün müəyyən 
vərdiş, bilik və inamın olmasıdır. İnsanların ekoloji 
biliklərlə təbliğində kütləvi informasiya vasitələrinin 
üzərinə böyük məsuliyyət düşür. Ekoloji biliklərin 
təbliğində eyni zamanda bütün təhsil sisteminin rolu 
böyük olmalıdır. Tədqiqatçıların fikrincə, ekoloji şüurun 
əsas funksiyası təbiət-cəmiyyət münasibətlərinin 
harmonikləşdirilməsidir, insanlarda gələcək nəslin taleyi 
üçün məsuliyyət hissi aşılamaqdır. Mənəvi cəhətdən 
yüksək, əxlaqca təmiz və fiziki cəhətdən sağlam insan 
kimi yetişməkdə olan gənclərin ekoloji tərbiyəsi də 
bəşəriyyət qarşısında duran qlobal problemdir. Təbiətə, 
onun sərvətlərinə 
məhəbbət və qayğı 
uşaqlarda bilavasitə 
kiçik yaşlarından 
təşəkkül tapmalıdır. 
Qeyd edilənlər göstərir 
ki, ekoloji biliklərə 
yiyələnmək tədricən 
ekoloji şüurun 
formalaşmasını təmin 
edir və nəticədə gənc 
nəsildə ətraf mühitə məsuliyyətlə yanaşmaq kimi ən 
mühüm keyfiyyətlər tərbiyə olunur. 
   Qeyd edək ki, Azərbaycan Respublikasının 
Konstitusiyasının 39-cu maddəsində də hər kəsin sağlam 
ətraf mühitdə yaşamaq hüququ olduğu göstərilmiş, eyni 
zamanda 78-ci maddədə “Ətraf mühitin qorunması hər 
bir şəxsin borcudur” müddəası da təsbit olunmuşdur. 
    Beləliklə, ekoloji ziddiyyətlərin  dərinləşməsi yerlərdə 
insanların gələcək üçün məsuliyyətini artırır, onların 
siyasi qərarların qəbulunda iştirakına təsir göstərir. Bu 
özünü konkret olaraq ekoloji hərəkat və təşkilatların 
formalaşmasında göstərir. Bunlar yeni-alternativ həyat 
formalarının təşkilinin tapılması ilə çıxış edən 
hərəkatlardır. Son onilliklərdə ekoloji hərəkatlar ayrı-
ayrı ölkələrin siyasətinə xeyli təsir göstərmişdir. Bir çox 
ənənəvi partiyalar da “yaşılların” şüarlarını qəbul 
etmişlər. Bu tendensiya isə siyasi partiyaların 
“yaşıllaşması” adını almışdır. Ekoloji təhlükəsizliyin təmin 
edilməsi milli və dünya siyasətinin tərkib hissəsi, o 
cümlədən milli təhlükəsizliyin təmin edilməsinin mühüm 

istiqamətidir. Bu baxımdan ekoloji 
mədəniyyətin artırılmasında digər 
sahələrdə olduğu kimi kütləvi 
informasiya vasitələrinin, həmçinin hər 
bir şəxsin ümumi dünyagörüşünü 
formalaşması və sosiallaşma prosesində 
əvəzsiz rol oynayan təhsil-tədris (əsasən 
orta məktəblər) prosesinin töhfəsi 
mühüm əhəmiyyətə malikdir. 

  Azərbaycanın milli təhlükəsizlik prioritetləri 
Milli təhlükəsizlik — dövlətin konstitusiyon 

quruluşunun, milli mənafeyinin, bütövlüyünün, 
beynəlxalq razılaşmalarla müəyyənləşdirilmiş 
hüqüqlarının daxili və xarici təhdidlərə qarşı qorunması 
və müdafiə edilməsidir. 

Şərqlə Qərbi birləşdirən geosiyasi tranzit xətlərinin, 
qlobal enerji layihələrinin başlıca təminatçısına çevrilən 
ölkəmiz üçün milli təhlükəsizliyin hərtərəfli təminatı 
xüsusilə aktualdır. Bu aktuallıq bir tərəfdən ölkəmizin 
zəngin təbii resurslara malik olması, əlverişli coğrafi 
mövqedə yerləşməsi, digər tərəfdən isə Ermənistanın 
təcavüzü ilə üzləşməsi, müharibə şəraitində yaşaması ilə 
əlaqədardır. 

Prezident İlham Əliyevin bildirdiyi kimi, 
müstəqilliyin qorunması və möhkəmləndirilməsi milli 
təhlükəsizlik sahəsində həyata keçirilən tədbirlərdən 
bilavasitə asılıdır.  Azərbaycan Respublikasının Milli 
təhlükəsizliyinin əsas istiqamətləri Azərbaycan 
Respublikasının Konstitusiyasında, Milli Təhlükəsizlik 
haqqında Azərbaycan Respublikasının Qanununda 
(2004-cü il 29iyul), Kəşfiyyat və əks-kəşfiyyat fəaliyyəti 
haqqında Azərbaycan Respublikasının Qanununda və 
Prezidenti İlham Əliyevin 23 may 2007-ci il tarixli 
fərmanı ilə təsdiq olunan Milli təhlükəsizlik 
Konsepsiyasında öz əksini tapmişdir.  

Bu gün müstəqil Azərbaycan Respublikası özünün 
daxili və xarici siyasət vasitələrindən istifadə edərək 
ölkənin milli maraqlarının təmin edilməsinə yönəlmiş 
milli təhlükəsizlik siyasətini aparır. Azərbaycan 
Respublikasının  milli təhlükəsizliyinin xarici siyasət 
vasitələri ilə təmin edilməsinin beş prioritet istiqaməti 
vardır: Azərbaycan Respublikasının ərazi bütövlüyünün 
bərpa olunması, Avropa  və Avratlantik strukturlarına 
inteqrasiya, beynəlxalq təhlükəsizliyə töhfə, beynəlxalq 
təşkilatlarla   əməkdaşlıq,   regional   əməkdaşlıq   və   iki 
tərəfli münasibətlər. Təhlükəsizliyin daxili siyasət 
vasitələri ilə təmin edilməsin isə demokratiyanın 
möhkəmləndirilməsi, milli və dini tolerantlıq mühitinin 
qorunması, elm, təhsil, mədəniyyət siyasəti və 
mənəviyyatin qorunması, iqtisadi və sosial inkişaf, 

miqrasiya siyasəti, enerji təhlükəsizliyi siyasəti, 
informasiya təhlükəsizliyi  siyasəti və s. aiddir.  İstər 
daxili istərsə də  xarici siyasət  vasitələri ilə mill 
təhlükəsizliyimizin təmin olunması bütünlükdə 
Azərbaycan xalqının fundamental dəyər və 
məqsədlərinin, habelə insan, cəmiyyət və dövlətin 
tərəqqisinin təmin edilməsinə yönəlmiş siyasətdir.  
             Azərbaycan Respublikası məhz özünün daxili və 
xarici siyasət vasitələrindən istifadə edərək mövcud 
təhlükəsizlik şəraitində təhdidlərin nəzarət altinda 
saxlanmasına və aradan qaldırılmasına yönəlmiş milli 
təhlükəsizlik siyasətini aparır. 
          Bu gün Azərbaycan Respublikasının Milli 
Təhlükəsizlik  siyasətinin ən əsas vəzifəsi beynəlxalq 
hüquqda təsbit olunmuş bütün vasitələrdən istifadə 
etməklə öz ərazi bütovlüyünü bərpa etməkdir.  
            Milli təhlükəsizlik haqqında konsepsiyada 
göstərildiyi kimi Azərbaycan Respublikasının bu sahədə 
Milli Təhlükəsizlik siyasəti bütünlükdə işğal olunmuş 

ərazilərdən Ermənistan 
silahlı qüvvələrinin 
çıxarılması, məcburi 
sürətdə çıxarılmış 
azərbaycanlıların öz 
doğma yurd-yuvalarına 
qayıtması, Dağlıq 
Qarabağ bölgəsinin 
azərbaycanlı və erməni 
icmalarının dinc yanaşı 
yaşamasını və 

Azərbaycan 
Respublikasının 

tərkibində yüksək 
səviyyəli özünüidarəetməni təmin edən hüquqi statusun, 
qanuni və demokratik proses çərçivəsində işlənib 
hazırlanması, ölkənin ümumi iqtisadi inkişafı regional 
inteqrasiya çərçivəsində bu bölgənin 
kommunikasiyalarının bərpası və sosial-iqtisadi yüksəlişi 
üçün şəraitin yaradılmasına yönəldilib. 

Aygün Əsgərzadə 
DİA Geostrateji araşdırmalar Mərkəzinin elmi işçisi 

 

I PYOTRUN VƏSİYYƏTLƏRİ 
Bu bədnam "Vəsiyyət"in tapılmasında xüsusi köməyi olan AMEA Fizika İnstitutunun elmi işçisi Yusif Əfşara 

(Alıyev) dərin minnətdarlığımı bildirirəm. 
VƏSİYYƏTNAMƏ HAQQINDA

Azərbaycanın əlverişli coğrafi mövqeyi, zəngin təbii sərvətləri, münbit torpaqları hələ çox qədimdən qonşu 
dövlətləri özünə cəlb edirdi. Bu, Rusiya imperatoru I Pyotrun ölümündən bir neçə ay əvvəl (1725-ci ildə) rus xalqına 
yazdığı “Vəsiyyətnamə"sində aydın görünür. O, yazırdı ki, qoy mənim xalqım mənim bu vəsiyyətlərimə əməl etsin. 
Doğrudan da rus siyasətçiləri, Rusiyanın başçıları bu gün də həmin vəsiyyətlərə çox gözəl əməl edirlər. Elə bil ki, bu 
sözlər elə bu gün üçün deyilmişdir. "Vəsiyyətnamə" ilk dəfə 1738-ci ildə çap olunmuşdur. 

MÜQƏDDİMƏ 
“... Bütün övladlarım bir-birindən sonra Avropa 

ölkələrində hökmran olacaqlar. Çünki, Avropanın bütün 
dövlət quruluşu köhnəlmiş və qocalmışdır. Lakin rus 
səltənəti inkişaf edir. Bu inkişafı ağılla tapmışıq. Mən 

aşağıdakı "Vəsiyyətnamə"mi vəsiyyət şəklində yazıram 
ki, gələcək nəsillərimizin əlində təlimat olsun. 

1. Rus dövləti həmişə müharibə müvazinəti 
hazırlamalı    və    çalışmalıdır    ki,    hazırlıq    Rusiyanın 
tərəqqisinə səbəb olsun. 

2. Mümkün qədər Avropa dövlətlərindən müharibə 
vaxtında hərbi sərkərdələri, sülh zamanı isə elm adamlarını 
Rusiyaya cəlb etməli. 

3. Avropa ölkələri arasında fıtnə-fəsad törətmək, 
ziddiyyət salmaq və bu işdə onların biri ilə əlbir olmaq 
lazımdır. Xüsusilə alman xalqı arasındakı iğtişaşlarda fəal 
mövqe tutmağa çahşmalı, çünki onlar bizimlə həmsərhəd 
və bitişikdir. 

4. Polşada iğtişaş və qarışıqlıq salmalı, onların 
əyanlarına xəsislik etmədən rüşvət verib, dəyanətini 
pozmalı, dövlət işinə zərbə vurmalı, Moskvadan əsgər 
gətirib orada yerləşdirməli, əgər başqa dövlətlər bizim bu 
tədbirimizə etiraz edərlərsə, Polşadan bir parça kəsib 
onlara sükut payı verməli; iş tamam olandan sonra isə o 
parçanı geri almalı, rus səltənətini möhkəmləndirməli. 

5. Mümkün qədər İsveç, Norveç ölkələrində bir 
istinad məntəqəsi əldə etməli. Onların valisi əlimizdə 
olarsa, çalışın ki, İsveç, Norveç, Danimarkaya düşmənçilik 
toxumu səpsin. 

6. Rusiya şahzadələri həmişə Almaniya 
əsilzäilələrindən, nüfuzlu adamlardan, valilərdən, rütbə 
sahiblərindən qız almağı unutmamalıdır. Belə qohumluq 
bizə həmişə fayda verər. 

7. İngilis hökuməti ilə ittifaqda olub, əlaqəni 
möhkəmləndirin. Çünki bu ticarət işində və dövlətin idarə 
edilməsində fayda verər. Gəmi qayırmağa gərək olan bütün 
ləvazimat onlardan alınacaqdır. Bu əlaqə həm silah, həm 
də gəmiçilik üçün faydalıdır. 

8. Rusiya dövlətinin hüdudu Avropadan şimala - 
Baltik dənizinə, cənubdan isə Qara dənizə qədər olmalıdır. 
Bunu mühafızə etmək və rus sərhəddini genişləndirmək 
övladlarımın vəzifəsidir. 

9. Rusiya dövlətini o zaman dünya dövləti 
adlandırmaq olar ki, onun paytaxtı Asiya və Avropa 
xəzinələrinin açarı olan İstanbul olsun. Tez və vaxtında 
çalışıb, İstanbula sahib olan şah dünyada ilahi şah olacaq. 
Bu məqsədi həyata keçirmək üçün həmişə Osmanlı ilə İran 
arasında fıtnə-fəsad törətmək, dava-dalaş yaratmaq 
lazımdır. Bu işdə sünni və şiə məzhəbləri arasındakı 
ixtilaflar böyük, kəskin silah və qarşısıalınmaz ordudur. 
Rusiyanın nüfuzunu Asiyada qaldırmaq üçün sünni-şiə 
ixtilafları yaxşı bir vasitədir. Osmanlı ilə İran dövlətləri 
arasındakı müvazinəti fıtnə-fəsadla elə pozmaq lazımdır ki, 
onlar bir-biri ilə dil tapa bilməsinlər. Həm İran, həm də 
Osmanlıya Avropa xalqları ilə təmas tapmağa imkan 
verməmək lazımdır. Əgər bu ölkələrin müsəlmanları göz 
açıb hüquqlarını başa düşsələr, o bizə böyük zərbə olar. 
Həm Osmanlı, həm də İranın din xadimlərini ələ almaq və 
onların vasitəsilə sünni-şiə ixtilaflarını qızışdırmaq 
lazımdır. Osmanlını Avropadan ayırmaq lazımdır. Bizim 
üləmalarımızın bu günə qədər dövlət işlərinə müdaxilə 
etməsi Rusiya dövlətinin tərəqqisinə mane olmuşdur. Mən 
öz səlahiyyətimdən istifadə edərək, onlan dövlət işlərindən 
ayırdım, ruhanilərin dövlət işlərinə müdaxiləsini rədd 
etdim. İndi onlar adi bir vəziyyətdə qalmışlar və əl-qol aça 
bilmirlər. Mən bunu çox böyük zəhmət bahasına etdim. 
Ruhanilərin dövlət və millət işlərindən əllərini qısaldıb, 
onları kilsələrdə məhdudlaşdırdım. Bundan əlavə, 

cürbəcür tədbirlər lazımdır ki, İran ölkəsi günü-gündən 
pulsuz, ticarətsiz qalsın. Xülasə, İranı həmişə tənəzzülə 
sövq edib, tabe halda saxlamaq lazımdır ki, Rusiya dövləti 
istədiyi vaxt onu zəhmətsiz məhv etməyə qadir olsun. 
Amma Osmanlı dövləti məhv olmadan, İranın canını 
almağımız məsləhət deyildir. Gürcüstan ölkəsi Qafqaz 
xəttinin, yəni İranın şah damarıdır. Rusiyanın təsəllüt 
neştəri həmin damara yetişərsə, fil-fövr ürəyindən zəif qanı 
açılacaq və onu elə bihal edəcəkdir ki, min Əflatun dirilib 
gəlsə də, onu islah eləyib sağalda bilməz. O vaxt İran ölkəsi 
Rusiya şahlarma dəvə kimi müti olacaqdır və Osmanlının 
axırıncı şöləsi sönəcəkdir. Maddi ehtiyaclar zonası olan 
Osmanlınm işini qurtardıqdan sonra İranı çətinlik 
çəkmədən məhv etmək və başını kəsmək mümkündür. Ona 
görə də siz vaxtı fövt etmədən Gürcüstanı və Qafqazı zəbt 
və işğal edib, İranın daxili hakimlərini özümüzə xadim və 
müti etməlisiniz. Ondan sonra Hindistana qəsd etməli. O 
məmləkət çox böyük və geniş bir ticarət yeridir. Oranı ələ 
keçirmiş olsanız, İngiltərə vasitəsilə hasil olunan pul və 
gəlir əvvəlkindən çox Hindistandan ixrac olunar. 
Hindistanm açarı Türkiyənin paytaxtıdır. Nə qədər 
bacarırısınız Qırğız, Xivə və Buxara səhraları tərəfindən 
irəliləyin ki, məqsədiniz sizə yaxınlaşsın. Vaxt itirməyin, 
eyni zamanda tələsmək və əcələ yetməkdən imtina edin. 
Avstriya dövləti ilə zahirdə dost olmalı, elə bir tədbir 
görməli ki, Almaniya və Avstriya get-gedə əldən düşsün. Bu 
şərtlə ki, Avstriya bu yoldaşlıqdan (bizimlə olan 
yoldaşlıqdan) fayda hasil edə bilməsin. Bu işdə iki yol var: 
biri Avstriyanı başqa bir tərəfdə məşğul etmək, biri də 
Avstriyaya Osmanlı torpaqlarından bir parça vermək ki, 
onun geri alınması asan olsun. 

10. Yunanlarla sülh və dostluqla rəftar etməli. 
Müharibə zamanı onlar sizə imdad edərlər (çünki, 
yunanlar Türkiyədən həmişə zərər görmüşlər). 

11. İsveç, Norveç, Osmanlı və İranı, Polşanı istila 
etdikdən sonra, İtaliya və Fransa ilə müttəfiq olub əlaqəyə 
girin. Əgər onlardan hər hansı birisi dostluğunuzu qəbul 
etməsə, onda bir vasitə ilə o yeri və əyalətləri məhv ediniz. 
Bu yerləri ələ keçirdikdən sonra dünya hökmranı olarsınız. 

12. Əgər yuxarıda qeyd olunan ölkələrdən biri 
müharibəni qəbul etməzsə, elə bir tədbir görmək ki, bu iki 
hökumətin (İtaliya və Fransa) arasında fitnə-fəsad vaqe 
olsun. Bu vəchlə get-gedə onlardan biri aradan götürülüb 
bərbad olar. Qalmış hökumətləri tərac edib, zəhmət 
çəkmədən bütün Avropa üzərində hökmranlıq edərsiniz. 
İşin axırında sair ölkələrin hamısım öz məmləkətinizə ilhaq 
edib dünyaya sahib olarsmız. 

Göründüyü kimi bu gün də bu vəsiyətlərə şəksiz 
əməl olunur. Məhz ona görə də xalqın birliyi və oyanması 
vacibdir. Bu vəsiyətnaməni oxuyandan sonra fıkirlərim çox 
dəyişdi. Yəqin ki, siz də mənim kimi fıkirləşəcəksiniz. 
Vəsiyətnaməni sizlərə təqdim etməyimin də başlıca səbəbi 
budur. Artıq sözə ehtiyac yoxdur. Hər şey bu 
vəsiyətnamədən bəllidir. Vəsiyətnamənin yarısından 
çoxuna əməl olunub, amma hələ əsas müddəalar 
qabaqdadır...  

 KÖNÜL KƏRİMOVA – QRUP 123

Cəzaçəkmə müəssisələrində məhbusların islah olunmasının effektivliyinin artırılması tədbirləri 
1. Cəzaçəkmə 

müəssisələrində psixoloji 
yardım məntəqələri 
yaradılmalıdır; 

2. Müntəzəm dini 
moizələr oxunmalı, 
məhbusları dinə 
çağırmalı və özünün 

lazımsız obyekt olmadığı və hələ də cəmiyyətə gərəkli 
olduğu fikri aşılanmalıdır; 

3. Onların ailə üzvləri ilə tez – tez görüşlər təşkil 
edilməlidir; 

4.  Məhbuslarla islah-tərbiyə işləri aparan 
əməkdaşların, həbsxana işçilərinin davranışının etik 
əsasları işlənib hazırlanmalıdır.Həmin şəxslər tərəfindən 
məhbuslarn təhqir olunması, fiziki və mənəvi  işgəncələrə 

 məruz qoyulması, sağlamlığına və ləyaqətinə zərər 
vurulması hallarının yolverilməzliyi və belə hallar 
mövcud olduqda, həmin şəxslər cəzalanmalıdır; 

5. Məhbuslar ixtisasları üzrə əmək fəaliyyətinə 
cəlb edilməli daha gənc məhbuslar yeni ixtisaslara 
yiyələndirilməli və bu yolla onların cəmiyyət üçün lazımlı 
vətəndaş olunması fikri aşılanmalıdır; 

6. Azadlıqdan məhrum etmə yerlərində cəza 
çəkənlərin azadlığa çıxdıqdan sonra cəmiyyətə 
uyğunlaşmasını möhkəmləndirən, onları cinayətdən 
çəkindirməyə xidmət edən xüsusi sosial proqramı 
müəyyən edən qanun qəbul edilməli və qanunun tətbiqi 
üçün sərt nəzarət mexanizmi hazırlanmalıdır.  Məhbus 
olmuş şəxslərə iş və yaşayış yeri əldə etməsində 
məhdudiyyətlər qoyulmasına yol verilməməli, digər 
cəmiyyət üzvləri də bu ruhda tərbiyə olunmalıdır.  

Qarayeva Tahire, qrup 1155 
DİA-nın dövlət hüququ istiqaməti üzrə 2-ci kurs magistri 

 
Demokratiyanın əsasları və Azərbaycanda demokratik islahatlar 

Azərbaycan müstəqillik qazandıqdan sonra qarşıda 
duran mühüm vəzifələrdən biri hüquqi və demokratik 
dövlət quruculuğu idi. Ulu öndər Heydər Əliyevin ikinci 
dəfə hakimiyyətə qayıdışından sonra ölkəmiz sürətlə 
Avropaya inteqrasiya etməyə başladı. Təbii ki, bu 
prosesdə sivil, demokratik dəyərlərə əsaslanan 
cəmiyyətin, hüquqi dövlətin qurulması başlıca rol 
oynayırdı. Bunun üçün də ilk növbədə demokratik 
islahatlara ehtiyac var idi.  

Bu gün demokratik dəyərlərin kompleks şəkildə 
Azərbaycana gətirilməsinin məntiqi nəticəsi kimi 
formalaşmış müstəqil məhkəmə və ədalətli hüquq-
mühafizə sistemi demokratik və azad vətəndaş 
cəmiyyətinin qurulması, qanunların aliliyini, demokratik 
idarəetməni təmin edən əsas prinsiplərdir. Və bu 
demokratik dəyərlərin Azərbaycanda formalaşdırılması 
1993-cü ildən Ulu Öndər Heydər Əliyevin demokratik 
islahatlara başlanğıc verdiyi dövrdən başlayır. Belə ki, 
1993-cü ilin iyun ayında ölkəmizdə ölüm cəzasının 
icrasına moratorium qoyuldu və cəzanın tətbiqi 
məhdudlaşdırıldı, 1998-ci il fevralın 10-da isə Şərqdə ilk 
dəfə olaraq ölkəmizdə ölüm cəzası ləğv edildi.  

1995-ci ildə Ulu öndərin müəllifi olduğu, məhz 
Ümumdünya İnsan Hüquqları Bəyannaməsinin əsas 
müddəalarını özündə əks etdirən müstəqil dövlətin 
Konstitusiyası qəbul edildi. Bu Konstitusiyanın 
mütərəqqiliyi  və  həyatlılığı  qəbulundan  keçən  14 ildən 
sonra da, yəni bu gün də öz aktuallığını qoruyub 
saxlamaqdadır.  
      Həm siyasi, həm iqtisadi, həm də ictimai sferada 
aparılan islahatlar ölkəmizdə demokratiyanın inkişafına 
xüsusi       stimul       verib.      Bu     sırada    Azərbaycan 
      Respublikasının Prezidenti Cənab İlham Əliyevin 
2008-ci ildə imzaladığı “Azərbaycan Respublikasında 

kütləvi informasiya vasitələrinin inkişafına dövlət dəstəyi 
Konsepsiyası”nın təsdiq edilməsi haqqında sərəncamı 
müstəsna yer tutur. Çünki, demokratik ölkələrdə 
mətbuatın azadlığı cəmiyyətin azadlığının göstəricisi kimi 
xarakterizə olunur. Azərbaycan Respublikasında da fikir, 
söz və məlumat azadlığının, plüralizmin inkişaf 
etdirilməsi hüquqi dövlət və vətəndaş cəmiyyəti 
quruculuğunun əsas şərtlərindən biri sayılır.  

Akademik Ramiz Mehdiyev də özünün 
“Modernləşmə xətti yenə də gündəmdədir” adlı kitabında 
xüsusi vurğulayır ki, iqtisadi inkişafla yanaşı, açıq və 
demokratik cəmiyyətin qurulması dövlətimizn inkişaf 
prioriteti, strateji seçimimiz və dövlət siyasətinin ən 
mühüm vektorudur.  
Demokratikləşmə, insan hüquqlarının etibarlı təminatı 
baxımından böyük məsafə qət edərək yüksək inkişaf 
mərhələsinə çatmış 1 sıra qabaqcıl dövlətlərin təcrübəsi 
göstərir ki, cəmiyyətin təkamül prosesini, habelə dövlət 
idarəçilik mexanizmlərinin 
səmərəli fəaliyyətini 
tənzimləyən qanunların 
dövrün tələblərinə uyğun 
müasirləşdirilməsi davamlı 
və zəruri səciyyə daşıyır. 
Cənab Prezidentimiz İlham 
Əliyevin həyata keçirdiyi 
demokratik islahatların 
məqsədyönlüyü isə bütün bu 
şərtlərin tam təminatına imkan vermiş, Azərbaycanda 
hüquqi dövlət, vətəndaş cəmiyyətinin qurulması, 
demokratiya və sosial maraqların təmin olunması, eləcə 
də dövlətin bu istiqamətdə inkişafını və cəmiyyətin 
vətəndaş həmrəyliyinə nail olmasını əhatə edən addımlar 
uğurlu nəticələrə gətirmişdir.  

Lamiyə Hüseynova - BDU TGT-nin sədr müavini 
                                                                                                                                                                               

  ELMİ-NƏZƏRİ                                DÖVLƏT İDARƏÇİLİK AKADEMİYASI   DİSKUSSİYA KLUBU 
      JURNAL                                                                                            Y A N V A R   2 0 0 9                                 Səh. 18 
 



                  
         YANAŞMA                                           G Ə N C   İ D A R Ə Ç İ L Ə R            №7 

ŞUŞADAN GƏLƏN SƏSLƏR        
Hə, hörmətli həmvətənlilərim, bu yazım Şuşadan 
olacaq.Yox səhv edirsiniz... nə Xan Şuşinskidən, nə də ki, 
Xaribülbüldən. Bu yazım Üzeyir bəydəndir, amma 
musiqiçi yox, bir jurnalist kimi qələmindən ibrət götürəsi 
Üzeyir bəydən. O gün dərsdə müəllimimiz Şirməmməd 
Hüseynovun danışdığı Üzeyir bəydən. Gəlin, əvvəla o dərsi 
təsvir edim, sonra mətləbə keçim. 
    Böyük işıqlı otaq, pəncərələri o qədər iridir ki, sinif 
otağındakı çırağı yandırmağa ehtiyac yoxdu. Auditoriya 
tələbə ilə büsbütün doludur, başda da şirin Şəki ləhcəsi ilə 
danışan, əlində bir neçə vərəq və kitab olan 85 
yaşlı Şirməmməd müəllim. O bizə jurnalistika 
tarixindən dərs deyir. Düzünü deyim ki, onun 
dərslərini həmişə səbirsizliklə gözləyirəm. 
Xəstələnsəm də qaçaraq dərsinə gəlməyə 
çalışıram. Deyəcəksiniz ki, tələbədir, 
imtahandan qiymət almaq üçün belə yazır. 
Yox, həqiqi sözümdür, o, müəllim kimi 
jurnalistikadan elə qiymətli məlumatlar verir 
ki, bir sözünü qaçırmadan hamısını 
dəftərçənə yazmaq istəyir. Dərsdə kimisi sevdiyi insana 
mesaj yazır, kimisi dünya görüşlərini bölüşür, kimisi də 
dünənki serialdan söhbət açır, amma hamısı Şirməmməd 
jurnalı yazana qədər baş verir. Jurnalı yazdımı, müzakirə 
başlayır. Açıq danışsaq bu müzakirənin 70 faizini müəllim 
özü danışır, amma yorucu deyil, maraqlıdır. Dərsimiz bu 
dəfə Üzeyir bəyin jurnalistika irsinə həsr olundu və 
müzakirə etdiyimiz məqalə “ŞUŞA QIRĞININA DAİR” 
adlı yazı idi. Məqalədən bir neçə sitat gətirmək istəyirəm. 
    “Görün ki, Qarabağın müsəlmanları qətliama məhkum 
olublar. Onları öldürürlər, yandırırlar, qarət edirlər. Bir 
dəm nəfəs almağa aman vermirlər. 
Namərd düşmənlərdən üç-dörd qat az olan Şuşanın 
müsəlman kişiləri budur on gündür ki, hamını heyran 
qoyacaq bir cəsar və səbat ilə özlərini yox, ev-eşiklərini 
yox, əhli-əlyanlarını, arvad-uşaqlarını müdafiə və mühafizə 
edib qoymurlar və axır nəfəsədək qoymazlar ki, 
insaniyyətdən ari olan düşmən heyvaniyyət qələbəsi altında 
cürət edib pəreyi-namusu mavərasına əl uzatsın. Buna 
ixtişaş adı qoymaq olmaz. Bu dava şər baqaidə icra olunan 
bir müharibədir ki, burada bir tərəf məqsədi digər tərəfi 
məhv və nabud, digər tərəf isə özünü axırıncı qan damcısı 
qalanadək müdafiə etməkdir...” 
     1905-ci ildə Şuşa qırğınına həsr olunmuş bu məqalədən 
gətirdiyim     sitatlar     kifayət elədi    ki,   o   dövrdə   baş 
verən faciənin dəhşətini duya biləsiniz. Bəzi erməni 
faşistləri deyirlər ki, türklər bizi 1915-də qırdıqlarına görə, 

1918-də intiqamımızı almışıq. Yaxşı onların bu sözü 
deməyə haqları çatır, amma görək bizim 1905-ci illə bağlı 
bir anım tariximiz varmı?! 
    Qəliz sualdır, cavabı da təəssüf ki, müsbət deyil. 1918-ci 
il mart qırğınlarını, 1992-ci il fevralda baş vermiş Xocalı 
soyqırımını anırıqsa, niyə 1905-ci il qırğınlarını anmayaq. 
Ermənilər öz qondarma ittihamlarını tarixin dərin 
qatlarına malaladıqları halda biz öz həqiqətimizi 
gizlədirik. Bilmirəm nədən? Unutmayın ki, təqvimimizdə 
bütün qırğınlar təkcə 20-ci əsrə aiddir. Bu yüzillikdə biz nə 

qədər unutqan olduq.Mən bilən buna 
unutqanlıq yox, xəstəlik demək olar. Bir 
nəsil əsrin bütün dönəmlərində 
soyqırıma məruz qalır. Baba, ata, oğul, 
axır sıra gəldi mənə. Bəli, xarici 
qüvvələrin beynimizə yeritdiyi virus 
bizim yaddaş kartımızı pozub. İndi 
yeganə yol öz beynimizi yenidən format 
etdirməyli və yaddaş kartına mükəmməl 
anti virus yazdıraraq öz şürumuzu 

təmizləməliyik. Unutmayın ki, antivirus xaricin olsa 
zərərimizə işləyəcək. Qərb torpaqlarında Dədəm Qorqud 
demiş qara donuzlar at oynadırsa, hələ də 20 faiz torpağın 
işğal edilibsə sən, mən nədən danışa bilərik? Demirəm ki, 
gedək ermənilər kimi 3 metirlik dəsmalı çıxarıb başlayaq 
ağlamağa. Xəritəyə fikir versəniz Ermənistan Türkiyə və 
Azərbaycanın arxasında özünə yer eləyib. Nə deyirik, qoy 
otursun, amma bir az insaflı olsun. Qopartdığı bəs deyil?! 
Həm də indi biz gedib 3 yox, 7 metirlik dəsmalla ağlasaq 
belə heç üzümüzə baxan olmayacaq. Nə edək ki, bizi 
görəndə alnımızdan bir söz oxuyurlar: türkdür deməli 
müasir qaradır. Qapılar da üzümüzə bağlı. Malımızı yeyir, 
qanımızı içir, üzümüzə gülür də... Biz də dözürük. Nə 
vaxtacan?! Hələ də dözərdik, bizim qardaşımız təzəlikcə 
erməni sevdasında bulunmasaydı. Yaxşı bəs qardaşın?! 
Yaxşı qardaşlığı da bir kənara qoyaq, bəs sənin dünyanın 
baş ağrısına çevrilən qondarma erməni soyqırımın? 
Görürəm ki, unutmusuz. Deyəsən sizin də antivirusunuz 
zəyifləyib, formatlamaq lazımdır. Siz də bizim 
günümüzdəsiz. Şuşasız və Qarabağsız qarabağlılarım, nə 
deyim? Yazımı Leonard Ramdsden Havrilin “İnsanlar 
belədir” adlı kitabından sitatla bitirirəm. 
         “Ara bir az sakitləşən kimi Şuşanı yenə gördüm. 
Şəhərin türk məhəlləsində daş-kəsək yığınlarından başqa 
bir şey qalmamışdı. Bütün evlər yandırılmış, onların 
sahibləri isə öldürülmüşdü”. 
Orxan Muxtarlı, Təfəkkür Universitetinin tələbəsi 

 
EKOLOJİ MENECMENT İXTİSASININ YARADILMASI BARƏDƏ 

Ekologiya təbiətlə cəmiyyət arasındakı 
qanunauyğunluqları öyrənir. Menecment isə, 
iqtisadiyyatın idarəedilməsi haqqında elmdir. Ekoloji 
menecment isə, təbiətlə cəmiyyət arasındakı qarşılıqlı 
əlaqənin ümumi qanunauyğunluqları, prinsipləri və 
metodları haqqında elm olub ekoloji sistemin 
təhlükəsizliyini təmin etməyə yönəldilən idarəçilik 
fəaliyyəti sistemidir.   Nəzərə alsaq ki, Azərbaycanda 2010-
cu il ekologiya ilidir, onda respiblikamızda ekoloji 

menecment sahəsinin təşkili   və   ekoloji   menecment   
ixtisasının   yaradılması günün tələbi, daha doğrusu “ilin” 
tələbi kimi meydana çıxır. Ümumiyyətlə, müəssisələrin 
ekoloji pasportu hazırlanarkən iki məqama xüsusi fikir 
verilməlidir: təşkilat     təbiət və təşkilat     təbiət. Bu riyazi 
işarələmələr onu göstərir ki, ilk olaraq təşkilatın təbiətdən 
istifadə dərəcəsi ekoloji pasportda qeyd olunmalı, ikinci 
növbədə isə təşkilatın təbiətin qorunulması naminə 
gördüyü tədbirlər və çəkdiyi xərclər ekoloji pasportda öz  

əksini tapmalıdır. Respublikamızda müəssisələrin ekoloji 
pasportunu hazırlanması hal-hazırda kütləvi xarakter 
daşımır. Əvvəla, müəssisələr öz maddi maraqlarını güdür 
və humanistliyə deyil, eqoistliyə can ataraq 
təbiətdən maksimum istifadə edərək öz maddi 
maraqlarını da maksimum genişləndirmək 
istəyindədirlər. Zənnimcə, müəssisələr 
tərəfindən ekoloji pasport hazırlanmasının 
daha kütləvi xarakter alması üçün 
maarifləndirmə işləri də çox önəmlidir. Bu məqsədlə hər 
bir müəssisəyə “Müəssisənin ekoloji təhlükəsizliyi bileti” 
verilməlidir. Bu biletin hazırlanması üçün xüsusi 
ekspertlər qrupundan istifadə olunmalıdır. Ekspert 
qiymətləndirmələri isə bunları əhatə etməlidir: müəssisənin 
ekoloji təhlükəsizliyi, ətraf mühitin ekoloji təhlükəsizliyi, 
mövcud problemlər və onun həlli yolları. Bu məsələləri 

müəyyənləşdirərkən düzgün vaxtda, düzgün yanaşma 
metodundan (2D metodu da adlandıra bilərik) istifadə 
olunsa, zənnimcə perspektivlərin də müəyyən olunması 

optimal xarakter daşıyar. 
EKOLOJİ MENECMENT METODLARI 

Ekoloji menecmentin metodlarına daxildir: 
müşahidə, eksperiment, modelləşdirmə. Bu 
metodları MEM metodologiyası adlandıra 
bilərik. MEM metodologiyasının məxsusi cəhəti 

ondadır ki, ekoloji sistemin təhlükəsizliyini təmin 
etməkdən ötrü əvvəlcə təhlükəli məqamları ayırd 
etməliyik. Ya təbii mühitdə müşahidə aparmalıyıq, ya təbii 
şəraitdə eksperiment təşkil etməliyik, ya da hər ikisindən 
istifadə etməliyik. Amma hər 3 halda alınan nəticələrin 
riyazi modelləşdirilməsi problem və perspektivlərin daha 
asan müəyyənləşdirilməsinə təkan verəcəkdir. 

VİKİPEDİYADAN İSTİFADƏ MƏSƏLƏLƏRİNƏ DAİR 
Fevralın 2-si idi və mən Dövlət Televiziyasında 

yayımlanan “Günün nəbzi” verilişini izləyirdim. Verilişi 
izləyərkən çox aktual məsələlərin müzakirəsinə şahid 
oldum. Əvvəla, verilişin qonaqları respublikamızın sayılıb 
seçilən ziyalıları idi və onlar bu yaxınlarda keçirilən 
Azərbaycan-Rusiya I Humanitar Əməkdaşlıq Forumunun 
əhəmiyyətindən söz açdılar. Forumun plenar iclasında 
akademik Ramiz Mehdiyevin etdiyi məruzənin 
ümuməhəmiyyətliliyindən və bu məruzənin Azərbaycan 
ictimaiyyəti, onun aparıcı qüvvəsi olan ziyalılarımız, 
xüsusilə tarixçi alimlərimiz qarşısında qoyduğu 
xüsusi vəzifələr haqqında geniş müzakirə etdilər. 

Müzakirədə, həmçinin, tələəbələr üçün 
çox aktual olan bəzi məsələlər də qeyd olundu. 
Tələbələrin elmi-tədqiqat işlərinin, 
məqalələrinin internet şəbəkəsinə 
yerləşdirilməsinin zəruriliyi haqqında danışan 
verilişin qonaqları sözügedən məsələnin ən 
effektiv həlli kimi tələbələrin vikipediyadan daha 

mütəmadi sürətdə istifadə etmələri barədə xüsusi 
maarifləndirmə işlərinin aparılmasını vurğuladılar. 

Həqiqətən də, hal-hazırda istedadlı tələbələr öz 
elmi-tədqiqat işlərini və ya məqalələrini internet 
şəbəkəsində yerləşdirməməklə həm özlərinə qarşı, həm də 
cəmiyyətimizə qarşı eqoistlik etmiş olurlar. Əvvəla, əgər 
tələbə məqaləsini vikipediya şəbəkəsində yerləşdirərsə bu 
həmin məqalənin, bir növ əbədiləşməsini təmin edəcək. 
Həmçinin, tələbənin yazdığı məqalənin dəyərliliyindən asılı 
olaraq bu elmi ictimaiyyət tərəfindən, digər tələbələr 

tərəfindən elmi-tədqiqat işinin hazırlanmasına əməli 
yardım olar. Əlbəttə ki, bu halda vikipediya 
şəbəkəsi məqalə müəllifinin müəlliflik hüquqlarını 
da sığortalamış olur.  
Ümid edirəm ki, qısa müddət ərzində tələbələrin 
vikipediyadan istifadəsi daha kütləvi xarakter 

alacaq və tələbələr gələcəkdə respublikamızda 
elmi ictimaiyyətinin formalaşdırılmasında, 

inkişafında yaxından iştirak etmiş olacaqlar.    
HANSI EFFEKTİVDİR? - ƏXLAQ MƏSƏLƏSİNİN NƏZARƏT MEXANİZMİ YOXSA TƏNZİMLƏMƏ MEXANİZMİ 

Daxili kateqoriya kimi ictimai şüurda yaşayır 
əxlaq. İnsanların bir-biri və sosial təşkilatlar ilə 
münasibətlərinin sosial məkanı olan sosiumun vəziyyəti 
əxlaq kateqoriyasından əhəmiyyətli dərəcədə asılıdı! Belə 
bir təbii qanunauyğunluq var: cəmiyyət varlandıqca 
ictimai əxlaq normaları yavaş-yavaş, diqqətləri cəlb 
etmədən yoxa çıxmağa başlayır-necə ki, günəş asta-asta 
üfüqün arxasında gizlənir və sonra yox olur, geriyə qalan 
qaranlığın hökmranlığını olur. Bax bu zülmətdən yaxa 
qurtarmaq və əxlaq normaları eroziyaya uğramadan əbədi 
aydınlığa qovuşmağın iki mexanizmi var: nəzarət və 
tənzimləmə mexanizmi. Birinci mexanizm sərt qaydaların 
qoyuluşu və onlara məcburi əməl edilməsi qaydalarını 
özündə ehtiva etməklə çəkindirmə xarakteri daçıyır və bir 
növ özbaşınalığın qarşısını alır. Fikrimcə, ABŞ 
dövlətçiliyində bir hakimiyyət qolunun digəri üzərində 
nəzarətini əks etdirən “Nəzarət və balans” anlayışını 
ictimai münasibətlər sfersında fərdlərin bir-birinə nəzarəti 
kimi transformasiya etsək ictimai əxlaq normaları üçün 
çox effektiv nəzarət mexanizmi alınar. İkinci mexanizm isə 
müəyyən davranış qaydalarının müəyyənləşdirilməsi və 

praktiki icrası prosesini əks etdirir özündə. Qənaətimcə, 
ictimai əxlaq qaydalarının tənzimlənməsində sosial 
mühəndisliyin-injeneriyanın çox böyük faydası toxuna 
bilər. Çünki, injeneriya bilavasitə insan münasibətləri və 
insanların sosial institutlarla münasibətlərinin 
tənzimlənməsinə yönəlmişdir. Hər iki mexanizmi əyani 
şəkildə təsvir etmək olar. Bunun üçün mənim rastlaşdığım 
vəziyyət haqqında düşünsəniz kifayətdir. 

İmtahanlara hazırlaşmaq məqsədilə Milli 
Kitabxanaya getmişdim. Mənə gərək olan kitabı seçdim və 
kitabı açaraq yenə mənə gərək olan bölməni müqəddimədə 
ayırd etdim. Lakin, nə qədər axtarsam da həmin bölməni 
kitabda tapmadım ki, tapmadım. Ona görə yox ki, kitabın 
tərtibatı yanlış idi, ona görə ki, kitabın müəyyən səhifələri 
“aradan götürülmüşdü”. Məndən qabaq hansısa şəxs bu 
kitabın hal-hazırda mənə gərək olan bölməsini yazmağa 
ərinib öz eqoist duyğularına məğlub olub və birbaşa 
kitabın səhifələrini özü ilə aparmağa qərar verib, demək 
ki. Bu bir əxlaq problemidir və bunun qarşısını almaq 
üçün iki mexanizmdən istifadə edə bilərik. Bəs hansı 
effektiv mexanizmdir? Düşünməyə dəyər! 

Tamerlan Dəmirbəyli, qrup 337 


